"ROHO WA BWANA MLUNGU OKO AIGHU KWAPO KWA KUKAIA

BWANA ORENISHINGIEGHE MAUNDA NIPATE KUWIREDIA WANDU WIKORONGELO MALAGHO MECHA WANIDUMIE NIWIRIGHITE AWA WIFUE NGOLO, NA KUWITANGAZIRA WUHURU GHWAWO AWO WANDU WIDWALO WUNYIKA; NA AWO WIKO KIFUNGONYI, MALAGHO GHA KUFUNGULIWA KWAWO. NA ITUKU JA MLUNGU JELUYA LUGHO, UPATE KUWIHORESHA AWO WOSE WIKO NA WASI.

………………………………………UWULODI GHWA ISAYA, 61; 1,2.

MALAGHO GHEZOYA

ICHI CHUO NI KUKATIA KWA MADEDO GHE-REBONYEKIEGHE AGHADI YA MIAKA RA AGHADI RA 1980 AJE LONDON MNYANGONYI GHWA NYUMBA YA MKUNDWA UMU IJI ORENIGHORIEGHE SEJI ULOLIE MWENGERE NA KUWUSURWA KIROHO. OREFUEGHE NGOLO KWA KUDAMBA KULA UKO NA MAKOTO MENGI HATA IDANA WORI NAKOTIA, KWAU KULOLA KWAKE, KWAKI USEREWONIEGHE NICHA KULOLA MALAGHO GHA JESU? ORESHINULOGHE NI IKOTO  JAPO. ORENIGHORIEGHE KUKAIA ANGU ORESHOMIEGHE ILAGHANO IWISHI NGELO RIMU, ELA JINGI NDEOREGHIMAZIRIEGHE MALAGHO GHA JESU.

KIRA CHIKASEA, NAO DIKASIGHANA, ELA KILA UMU ODO OREGHENDIEGHE CHIA ICHENIJA,UO, KUGHISHOMA MALAGHO GHA JESU KWA INDO JA IMBIRI NAMI NIKAGHIWURIA NA KUGHISHOMA KWA NGOLO MBISHI.

NIKAWONA, KULOLA KWAPO KORENIWONYEREGHE ANGU NEKOGHE NAMANYA KWA WUTINI ANGU HATA WASHOMI WEREWONYEREGHE KUMANYA MALAGHO GHA KRISTO NA SEJI KWA WUTINI MALAGHO GHA JESU GHERENGIRIEGHE MISHAMO YA KIDINI. KWA KUZIDI KUSHOMA NERESHINULEGHE NI KAZI NA MIPANGO YEREBONYEROGHE KWA IRINA JAKE.

ANGU WUROVO GWA UO UKUWANGAGHA MONI MASIHI NI GWA DOU IJI GUSETIMILO. KUKUNDA ITUMBULIO KUFUMA KWA AWA WIGHICHEAGHA MALAGHO GHAKE, NI KUWANGA MAGHALUSO KWA WUREMWENGU……………………………………………………………………………………………….

NDA GHONI NA KUKUKANA. NI………………………………………. OREDA MAGHALUSO HATA NGERA MALAGHO GHA JESU SERE NA KUHORESHA KUBAA, KOKO ……………………….KUKUNDAGHA ISI DIRUMIRIE.

ORECHIEGHE WURUMWENGUNYI NA WUVORO AIGHU YA MLUNGU UWUNJIRAGHA KIWIWI KWAA KIWIWI, UO UTOTESHAGHA

MALAGHO GHA JESU WA NAZARETI

SEHEMU YA IMBIRI 

MWAGHORAGHA INI NANI?

"NAMBAPUTIZA KWA MACHI, ELA UO UCHAGHA NYUMA YAPO NA NDIGHI KUNICHUMBA HATA SIFWANE KUMDUKIA VADU VAKE. UO UCHAMBAPUTIZA KWA ROHO MWLI NA KWA MODO"









…………..JOHANE M'BAPUTIZI

OKO MLUNGU UMWERI, NA CHIA IMWERI AGHADI KODU NA MLUNGU, UJA MUNDU, JESU KRISTO, UJA OREFUNYIREGHE IRANGI JAKE KUDIKIRA ISI.









……….. MWELI PAULO

KUCHUMBA INYO MMBENI

1. MATHAYO 16:6

2. MARKO 8:18-21

3. MARKO 7:7-9

4. MATHAYO 7:15 

5. JOHANE 8:44

KUZAMA KWA DINI
MANYENYI MUKULINDIE NA CHACHU YA MAFARISAYO NA MASADUKAYO!

NDEMKUMBUKAGHA? IJI NEREICHIKANYIREGHE IJA MIKATE MISANU KWA WANDU ELFU ISANU, MORETUMBANYIREGHE VIKAPU VILINGA VICHUE MASIGHARIKO GHA MIKATE IJA? NA IJA MIKATE INYAA KWA WANDU ELFU RIKO? ELA SIWEVIGHORA VINDO VA NDOENYI ANDUANGI. NACHA KUMKANIA MSAKENGILWA NI CHACHU YA VINDO VA AWA WICHILAGHA DINI

KUNITASA KWAWO NI KWA DUU, NAWO WAFUNDISHA MAFUNDISHO GHA MEMU YAWO, SEJI NI MEMU YA MLUNGU. MWAGHUSIGHA MOMU GHWA MLUNGU NA KUGHUWADIA MZANGO GHWA WADAMU.

MKULINDIE NA WALODI WA TEE. AWO WADACHA WIKIWONEKA SA NG'ONDI, ELA KONDENYI KWAWO  WEKA SA VIKWAU VIBIRIE. WAMNUGHA NDEE, UJA MMBIWI NA KUBONYA SEJI UKUNDAGHA . UO OREKOGHE M'BWAGHI KUFUMA KUZOYA, NA HATA NA JINGI NDEKAIA NA LOLI, ANGU WAGHORA TEE, WADAGHORA KIKWAKE CHENI, ANGU UO MONI NI MTEE, NA NDEE WA TEE ROSE.

NI BUGHA KONYU INYO WALIMU WA SHARIA NA MAFARISAYO,  WAJI-KUWI! ANGU MWAGORUGHA MNYANGO GWA WUZURI GWA MLUNGUNYI; INYO MMBENI NDEMNGIAGHA NA AWO WIKUNDAGHA KUNGIA MWAWIGHIRIA. ANGU MWADAIWIA WAKA WAKIWA SENA MKILOMBA MALOMBI, MENGI MPATE KUKASA. MC'HAPATA KUTANYWA KUBAA.

MWADAMARA-MARA BAHARINYI, NA ANDU KUOMIE ERI MPATE MNUGHI UMWERI. ELA IJI MWAMPATA, MWAM'BONYA KUKAI MUNDU OGHENDA JEHANAMU MANDO KAWI KUGHIPAMBA MAKABUARI GHA WANDU WA NACHI MKIGHAMBA; "NGERA ISI DEDEEKA NGELO RA WEKE WAWA WEDU KUMANGU NDEDEREWADANAGHA NAWO KUWIBWAGHA WALODI ANDUANGI"

HUWO MWAKUSHUHUDIA INYO MMBENI KUKAIA WANA WA AWO WANDO WIWIBWAGHIE WALODI! NA IDANA HATA MWAWICHUMBA WEKE WAWAYO.

INYO CHUKA, KIVALLWA CHA CHUKA RA WUSUNGU! MCHAKIMBIA WADA MSEPATO  NI UKO KUTANYWA KWA JEHANAMU? KWA HUWU NICHAMDUMIA WALODI NA WANDU WA HIKIMA NA WALIMU, ELA WAMU WAWO MCHAWIBWAGHIA NA KUWISULUBISHA NA WAZIMA MCHAWIKABA NA VIBOKO ANDENYI YA MUZI KWA MUZI.

WAJI-KUWI INYO, ISAYA NDERELODIEGHE LOLI AIGHU ENYU IJI, WAGAMBA; "WANDU AWA WANIBONYERE ISHIMA KWA MOMU GHONI, ELA NGOLO RAWO REKO KUWA NANI'

5.  MATHAYO 23: 13-28; JOHANE 5:44

6. MATHAYO 23: 29-34

7. MATHAYO 15:7;8 ISAIAH 29:13

MWADAGHAMBA: HEKALU SI MBAA INGI ANDUANGI

ELA DHAHABU YA HEKALUNYI NIYO MBAA!

KIBAA NI CHIAO? IJA DHAHABU ANGU HEKALU IYO IBONYAGHA DHAHABU KUKAIA IELIE?

WANDU MFUE MESO MADHABAHU AGHO GHIBONYAAAGHA IJO IFUNYO KUKAIA JIELIE?

KWA HUWU UO UGHEMAGHA KWA IYO, NA KWA ICHO CHOSE CHAWIKWA AIGHU YAKE. NA UO UGHEMAGHA KWA HEKALU, WADAGHEMA KWA IYO, NA UO USE UKAIAGHA ANDENYI YARO. UO UGHEMAGHA KWA MWUNGUNYI WADAGHEMA KWA KIFUMBI CHA NGUMA CHA MLUNGU NA UO UCHISERIAGHA WORI.

MWAFUNYA IFUNGU JA IKUMI HATA KWA MBOGA RA MALEMBA GHINUKIE NICHA, NA BIZARI; ELA MWASIGHA AGHO MALAGHO GHIKO GHA SUTI GHA SHARIA NA HACHI, NA WUGHOMA, NA IRUMIRIO.

MWADAINJA RWAI, NA KUIMILA NGAMILAAA! SENA MWADAGHOSHA VIKOMBE NA SAHANI CHA SHIGHADI, ELA KEKENGA. MFARISAYO KITUNGURE OHO IMBIRI OGHOSHA KIKOMBE NANDENYI NIKO CHICHAELA CHA SHIGHADINYI WORI.

NI BUGHA INYO WALIMU WA SHARIA NA MAFARISAYO, WAJI-KUWWI! ANGU MWAFANANA NA MAKABURI GHIKABILO CHOKAA, NAGHO GHWAWONEKA GHIGHOKIE CHA SHIGHADI ELA KONDENYI GHACHUA MAINID GHA WANDU WIFWIE NA KULA WUCHAFU. NI HUWO KNONI NA INYO, CHA SHIGHADI MWAWONEKA KWA WANDU KUKAIIA WECHA, ELA KONONYI MO WAJI-KUWI NA KUCHULWA NI MAWIWI. MDIMA WADA KURUMIRIA MKINEKANA WUBAA MMBENI NA MMBENI NENYO MSEKUNDE MONI?

MWAGHIAGHIA MAKABURI GHA WALODI WA, INYO MOKO WANDU MKUNEKAGHA MMBENI HACHI IMBIRI YA WANDU, ELA MLUNGU WARI MANYA NGOLO RENYU ANGU ICHO CHIKASWAGHA IMIBIR YA WANDU, CHAKAIA CHIZAMIE IMBIRI YA MLUNGU.

NIKO HUWU NAMZERA WANDU WENGI WICHACHA KUFUMA MASHARIKI NA MAGHARIBI, WICHASEA KIDOMBO ANDWA-MWERI NA ABRAHAMU, ISAAKA NA JAKOBO ANDENYI YA WUZURI GHWA MLUNGUNYI. ELA AWO WEREFWANEGHE KUNGIA KWA WUZURI UGHO, WICHAKUMBWA SHIGHADI KIRENYI  NGERA HACHI YENYU ISECHUMBAGHA IYO YA WALIMU WA SHERIA NA MAFARISAYO, NDEMCHAADIMA JINGI KUNGIA KWA WUZURI GHWA MLUNGU ANDUANGI.

8. LUKA 16:15

9. MATHAYO 8; 11, 12, 5:20.

IDANA UGHO MWENGERE GHUKO ANDENYI KWAKO GHUKAKAIA KIRA LEE, CHICHAKAIA KRA KIBAA SAKI. WELEE; SAA RA DIME SI IKUMI NA IWI  AGUWADA? UO OSE UGHENDAGHA NA KIO UCHAKUWA, ANGU NDENA UGHO MWNGERE ANDUANGI. ELA UO UGHENDAGHA NA DIME NDEKUWAGHA  ANDUANGI, ANGU WAGHUWONA MWNGERE GHWA WURUMWENGU UGHU GENDENYI IJI MUKO NA MWENGERE, MSHECHESERE LWA NI KIRA, ANGU UO UGHENDAGHA KIRENYI NDEMANYAGHA ANDU UGHENDAGHA ANDUANGI.

10. JOHANE          12: 46; 8:12

11. JOHANE          3: 19-21

12. JOHANE          5:33, 35, 36; 10:37, 38 9:4

13. MATHAYO     6; 22, 23

MWENGERE GHUNGA'LA NG'ALAGHA WARUMWENGU UNYI

INI NACHEE KUKAIA MWENGERE WURUMWENGUNYI, ERI UHU UNIRUMIRIAGHA USESIGHARIKE KIRENYI. INI NUO MWENGERE GHWA WURUMWENGU, UO UNINUGHAGHA INI NA JINGI NDACHAGHENDA NA KIRA ANDUANGI, ELA UCHAKAIA NA MWENGERE GHWA IRANGI.

NAKO KUTANYWA NIKO UKU: MWENGERE GHWAMERIA WURUMWENGUNYI, ELA WANDU WIKACHIKUNDA KIRA KUCHUMBA MWENGERE, ANGU MABONYO GHAWO GHEREKOGHE GHIZAMIE. ANGUKULA UMU UBONYAGHA MAZA RIZAMIE, WADAZAMILWA NI MWENGERE, NAO NDECHAGHA MWENGERENYI, MABONYO GHAKE GHIPATE KUWONEKA MWENGERENYI SEJI GHABONYWA KWA KUMSIKIRA MLUNGU.

INYO MUREWIDUMIEGHE WANDU KWA JOHANE, NAO MONI UKASHUHUDIA AGHO GHA LULI. JOHANE OREKOGHE SA TAA IAKAGHA NA KULANGALISHAGHA WURUMWENGU. NENYO KWA NGELO VUI MOREKOGHE MKIBOILWA NI MWENGERE  GWAKE. ELA NEKO NA WUSHUHUDA M'BAA KUCHUMBA UGHO GHWA JOHANE ANGU IRO KAZI NIRIBONYAGHA, IRO ABA ORENINEKIEGHE NIRIBONYE, NIRO RENI RINISHUHUDIAGHA KUKAIA UO ORENIDUMIEGHE NI ABA.

NGERA NISERIBONYAGHA IRO KAZI RA ABA, MSAKENIRUMIRIA, ELA IKAKAIA NARIBONYA, HATA NGERA MWALEGHA KUNIRUMIRIRA, KUMANGU MWARIRUMIRIA IRO KAZI RENI MPATE KUMANYA ANGU ABA OKO ANDENYI KWAPO, NA INI ANDENYI KWAKE. NI SUTI NIBONYE KAZI RAKE UO ORENIDUMIEGHE NDOE IKO DIME, ANGU KIO CHICHACHA MNDUGU USECHAADIMA KUBONYA KAZI ANDUANGI.

IRISO NAJO NI TAA YA MUMBI GHAKO. IJI IRISO JAKO JIKO BANANA, MUMBI, GHWAKO GHOSE GHUCHACHUA. AWO WIGHENDAGHA KIRENYI WELAGHAYA. KITUNGURE UKAMGHENJA KITUNGURE MMBAO WOSE WAWI WICHACHUNUKIA KINENYI"

NDEKUWADIE MNDUNGI UKOROGHA TAA NA KUIFINIKIRA, ANGU KUIWIKA WUSOLOWENYI, ELA WADAIWIKA KILAMBONYI CHA IGHU WANDU WOSE WINGIAGHA WIGHUWONE MWENGERE. ANGU NDEKUWADIE MNDUGI UKURAGHA TAA NA KUIFUNIKIRA PISHI, ELA WADAUWUJA AIGHU YA KILAMBO CHARO IWILANGALISHIRE MWENGERE WANDU WOSE WIKO NYUMBENYI. HUWO KNOI MWENGERE GHONYU GHUNG'ALENG'ALE IMBIRI YA WANDU, ERI WIKI WONA MAMBONYO GHENYU, WIMKASE NDEYO ONYU UKO MLUNGUNYI ANGU NDEKUWADIE KILAMBO CHINGI CHIVISWAGHA CHISECHAAMANYIKA NA KUREDWA MWENGERENYI ANDUANGI IJO NIGHORIAGHA KERENYI,  MUJIGHORE MWENGERENYI NA IJO MHOHORELWAGHA MUJICHILE AIGHU NYUMBENYI.

14 . JOHANE 11:9, 10, 12:35; MATHAYO 15:14; JOHANE 12:36

15. LUKA 8:16; MATHAYO 5:14, 16 LUKE 8:17 MATHAYO 10:27

IRUMIRIO JERUMIRIA NA KUGHALUSWA
16. JOHANE 1223

17. JOHANE 8:50

18. JOHANE 8:17, 18: 5:32, 34

19. JOHANE 7:18

20. JOHANE 7:28, 6:38, 18:37

21. JOHANE 10:30, 10:10

22. JOHANE 10:28, 14-27; 8:32, 36; 15: 11

WUFUNUO

NGELO EMKASA MWANA WA MDAMU YAMERIA KUVIKA

INI SIWEKULOLIA WUBAA ANDUANGI ELA KOKO UMU UGHULOLA GHA NAO UCHAKAIA MTANYI WA AWA WANILEGHAGHA.

YAANDIKILO SHARIENYI KONYU ANGU WUSHUHUDA GHWA WANDU WAWI NI GHWA LOLI. NAKUSHUHUDIA NIMONI NA ABA UNIDUMIE WANISHUHUDIA NAGHO NI GHWA LOLO SIKUSAGHIKAGHA NA WUSHUHUDA GHWA WADAMU ADUANGI.

MUNDU UDEDAGHA KWA NGUMA RAKE RENI WADALOLA WUBAA GHWAKE MONI ELA UO ULOLAGHA WUBAA GHWA UO OREMDUMIEGHE WADAKAIA MLOLI HATA NDEUWADIE MIKALO INGI ANDUANGI.

INI SICHEE KWA NGUMA RAPO INI MONI ANDUANGI ELA UO ORENIDUMIEGHE NI MLOLI NA INYO NDEMUMWICHI ANDUANGI. ANGU SERECHIEGHE KUFUMA MLUNGUNYI KUBONYA LUKUNDO LWAPO ANDUANGI, ELA KUBONYA LUKUNDO LWAKE UO ORENIDUMIEGHE. NANI NEREVALOGHE NA KUCHA WURUMWENGUNYI KWA WUNDU UGHU GHONI NIWIGHORIE WANDU IYO LOLI. KULA MUNDU UKO ANDENYI YA IYO LOLI WADANISIKIRA.

INI NA ABA NI UMWERI. INI NERECHIEGHE WIPATE KUKAIA NA IRANGI JA KALA NA KALA SENA WIJIPATE KWA WUNGI.

NAMERIA KUNEKWA NGUMA ROSE MLUNGUNYI NA NDOENYI. NAMNEKA IRANGI JA KALA NA KALA, MIFUNGO YA WUZURI GHWA MLUNGUNYI NA NDIGHI AIGHU  YA M'MAIZA. MASAKE JA WASI NGOLONYI KONYU HATA MSAKEOBUA NAMSIGHIA SERE SIMNEKAGHA SEJI WURUMWENGU GHUBONYAGHA. NENYO MUCHAIMANYA IJA LOLI NA IYO LOLI ICHAMBONYA KUKAIA WAKITINA; NA MWANA UKAMBONYA KUKAIA WAKITINA MCHAKAIA WAKITINA TIKI, NAMGHORIA MALAGHO AGHA ERI MAKIE NA  ANGU IJO UJIKUNDAGHA ABA NIJO IJI; KULA MUNDU UMMBONAGHA MWANA NA KURUMIRIA KWAKE UKAIE NA IRANGI JA KALA NA KALA NA INI NICHAMRUKISHA ITUKU JA KUTUA MBAI. WELE OHO KWARUMIRIA KWAKE MWANA WA MDAMU? NIO MONI MDEDAMYAGHA.

23. JOHANE 6:40, 9: 35, 37

UO USIKIRAGHA ILAGHO JAPO NAO NDEJIWADIAGHO SIMTANYAGHA ANDUANGI ANGU NISERECHIEGHE KUGHUTANYA WURUMWENGU ELA KUGHUKIRA. UO UNILEGHAGHA INI NAO NDEWADAGHA MALAGHO GHAPO OKO NA UMU UMTANYAGHA. ILAGHO IJIJA NIJIGHORIE NIJO JICHAKAIA MTANYI, WAKE ITUKU JA KUTUA MBAI.

24. JOHANE 12:49, 50

25. JOHANE 14;24; 5:24

26. JOHANE 5:25

27. JOHANE 5:39, 40

28. JOHANE 5:37, 

29: JOHANE 10:36

30. JOHANE 14:36 6:63

31. JOHANE 12:47, 48

ILAGHO JIKO MOYO

ELA ABA ORENIDUMIEGHE NUO ORENINEKEGHE MOMU NIDEE GHIAO NA NIGHORE GHIAO. NANI NAMANYA ANGU MOMU GHAKE NI IRANGI JA KALA NA KALA. KWA HUWU AGHO NIGHIGHORAGHA NI AGHO GHENI ABA ORENILAGHIRIEGHEE.

ILAGHO MUJISIKIRAGHA SI JAPO JINGI ELA NI JA JAPO NA KUMRUMIRIA UO ORENIDUMIEGHE OKO NA IRANGI JA KALA NA KALA NAO NDENGIAGHA KUTANYONYI ANDUANGI ELA WAMERIA KWENDA KUFUMA KIFONYI NA KUNGIA IRANGINYI.

NAMGHORIA LOLI, NGELO IACHA HATA IDANA EKO IJI WAFU WICHALUSIKIRA LWAKA LWA MWANA WA MLUNGU NA AWO WILUSIKIRAGHA WICHAKAIA MOYO.

MWADAZIGHANA ZIGHANA MAANDIKO MKIRIRIKANYA WEI GHADIMA KUMNEKA IRANGI JA KALA NA KALA NAGHO NIGHO GHINISHUHUDIAGHA INI NENYO MWALEGHA KUCHA KWAPO MPATE IRANGI.

NA WOKONI UJA ABA ORENIDUMIEGHE WANISHUHUDIA, NA INYO JINGI NDEMULUSIKIRE LWAKA LWAKE HATA KUGHUWONA WUSHU GHWAKE ANDUANGI KWA KUKAIA NDEMUMURUMIRIE UO OREDUMILOGHE NI UO MONI

WELEE UJA OREEELESHEROGE NI ABA NA KUDUMWA WURUMWENGUNYI INYO MWAMZERA KWA WUYOSHOLIA, ANGU NIGHORIE INI NE MWANA WA MLUNGU?

NAMGHORIA, INI NUO CHIA NA LOLI NA IRANGI, MNDUNGI NDEUDIMAGHA KUCHA KWA ABA USEIDIRIE KWAPO. UJA ROHO NUO UNEKAGHA IRANGI ELA MUMBI NDEGHUDIMAGHA ILAGHO JINGI ANDUANGI. MALAGHO NAMGHORIA NI ROHO NA IRANGI. MLUNGUNYI NA NDUENYI KUCHAIDA ELA MADEDO GHAPO NDEGHICHAAIDA ANDUANGI

32. MATHAYO 24:35

33.MATHAYO 11:27; JOHANE 7:29

34. JOHANE 8:29; 14:9,10

35. JOHANE 10:30; 16:15, 28

36. JOHANE 5:19-21

37. JOHANE 5:19, 26, 27, 30.

38. JOHANE 8:25, 26.

ABA

MMBONA WANDA AIGHU YA KRISTO, UO NI MWANA WANI?

HATA NDEKUWADIE UNGI UMMANYAGHA MWANA ELA ABA, SENA NDEKUWADIE MNDUNGI UMMANYAGA AABA ELA MWANA, NA UO USE MWANA UCHAAKUNDA KUMFUNUKUYA. ELA INI NAMWICHI ANGU NEREFUMIEGHE KWAKE, NAO NUO ORENIDUMIEGHE.

UO ORENIDUMIEGHE OKO CHIAIMWERI NANI, HATA NDENISIGHIE NIEKERI ANDUANGI, ANGU NADABONYA MATUKU GHOSE AGHO GHIRIRAGHA "KUDIWONYERE ABA"? WALEE, NDEKURUMIRIE ANGU INI NEKO ANDENYI KWA ABA, NA ABA OKO ANDENYI KWAPO?

IININA ABA NI UMWERI. VOSE VIKO NA ABA NI VAPO. INI NEREFUMIEGHE KWA ABA, NGACHA WURUMWENGUNYI; NANI IDANA NIAGHUSIGHA WURUMWENGU, NA KUWUYA KWA ABA.

NAMGHORIA NA LOLI, MWANA NDEDIMAGHA KUBONYA ILAGHO JINGI UO MONI ANDUANGI, ELA WADABONYA KARAKARA NA AGO UGHIWONAGHA KWA NDEE. ANGU AGHO UGHIBONYAGHA UJA ABA NIGHO GHENI NA MWANA UGHIBO NYAGHA WOKONI. ANGU UJA ABA WAMKUNDE MWANA NAO WADAMMMBONYERA MAZA IRO RENI URIBONYAGHA. SENA UCHAMMBONYERA MAZA MBAA KUCHUMBA IRI INYO MPATE KUSHINIKA. ANGU SA IJI KONI ABA URUKISHAGHA WAFU NA KUWINEKA IRANGI HUWO KONI MWANA WADAWINEKA IRANGI AWO UWIKUNDAGHA.

ELA SIDIMAGHA KUBONYA ILAGHO JINGI  NIMONI NA TANYA SETI MLUNGU UKUDAGHA NA CHIA RAPO NI RALOLI. ANGU SILOLAGHA  LUKUNDO LWAPO ANDUANGI, ELA LWA ABA UO UNIDUMIE, SA IJI KONI UJA ABA UKO NA IRANGI ANENYI KWAKE, WOKONI WAMNEKIE MWANA KUKAIA NA IRANGI ANDENYI KWAKE. SENA WAMNEKIE NGUMA RETANYA, ANGU UKO MWANA WA MDAMU.

NI IJO JENI NAMERIA KUNGHORIA KIIMBIRI, NEKO NA MENGI GHEGORA NA KUTANYA AIGHU YENYU; ELA UO ORENIDUMIEGHE NI MLOLI NANI NADAGHORIA WURUMWENGU AGHO GHENI NIGHISIKIRE KWAKE.

39. MATHAYO 22:42

IJI MWAMJOSA MWANA WA MDAMU, AHO NIKO MCHAAMANYA ANGU INI NUO MONI; NEYO MCHAMANYA ANGU SIBONYAGHA ILAGHO JINGI KWA NGUMA RAPO INI MONI, ELA NADAGHORA AGHO GHENI NEREFUNDISIROGHE NI ABA.

40. JOHANE 8:28

41. JOHANE 10:2-5

42. JOHANE 10:11,12

43. JOHANE 10:7, 1,8,9

44. JOHANE 10:10

MSAKEOBUA INYO CHAGHA KITINI, ANGU YAM'BOIE NDEYO ONYU KUMNEKA UGHO WUZURI.

INI NUO MLISHA MUCHA. IRO RAPO NARIICHI, NARO WORI RANIICHI INI  IJI ABA UNIICHI INI, NANI NAMWICHI ABA; NANI NAJIFUNYA IRANGI JAPO. KWA WUNDU GHWA NG'ONDO. NG'ONDI RAPO RADASIKIRA LWAKA LWAPO, NANI NARIICHI, NARO RANINUGHA. NANI NARINEKA IRANGI JA KALA NA KALA, HATA NA JINGI NDERICHAATOTA, SENA NDEKUWADIE MNDUNGI MCHAANISOKA MKONUNYI KWAPO NDUANGI. UO ABA UNINEKIE NI M'BAA KUCHUMBA WOSE, HATA NDEKUWADIE MNDUNGI UDIMAGHA KURIFUNYA MKONUNYI KWA ABA ANDUANGI. SENA NAWADIE NG'ONDI RIMU RISEKO RA IRANU IJI. NARO RENI YANIFWANA KURIRUDA NARO RICHALUSIKIRA LWAKA LWAPO; NAO KUCHAKAIA CHAGHA CHIMWERI NA MLISHA UMWERI.

ELA UO UNGIAGHA KWA KUIDIRIA MNYANGONYI, NUO MLISHA WA NG'ONDI. MLINDIRI MNYANGO WADAMRUGHUYA; NA NG'ONDI RADASIKIRA LWAKA LWAKE UKIRIWANGA KWA MARINA GHAWO. NAO WADARIGHENJA SHIGADI. IJI WAMERIA KURIFUNYA SHIGHADI WADAKIRIA IMBIRI KWAWO, NARO NG'ONDI RADAMNUGHA ANGU RAUICHI LWAKA LWAKE. NG'ONDI IRO, NDERIDIMAGHA KUMNUGHA MGHENYI, ELA RICHAMKIMBIA KWA KUKAIA NDERILUMANYAGHA LWAKA LWA WAGHENYI ANDUANGI.

INI NUO MLISHA MUCHA. MLISHA MUCHA WADAFUNYA IRANGI JAKE KWA WUNDU GWA NG'ONDI. MUNDU WA MAFUNGU, NAO SI MLISHA UNGI, NA NG'ONDI RISEKO MALI YAKE, IJI WAWONA KIKWAU CHIKICHA WADAKIMBIA NA KURISIGHA NG'ONDI. NA KIKWAU CHADARIWADA NG'ONDI NA KURISAGHISA.

INI NUO MNYANGO GHWA NG'ONDI. NGERA MUNDU USENGIAGHA CHA IRANUNYI JA NG'ONDI KWA KUIDIRIA MNYANGONYI, ELA UAJOKERIA ANDU KUZIMA, UO NI KITOI NA KITING'A AWO WOSE WERECHIEGHE IMBIRI KWAPO NI VITOI NA VITING'A NA NG'ONDI NDEREREWISIKIREGHE ANDUANGI. INI NUO MNYANGO. UO UNGIAGHA KWA KUIDIRIA KWAPO, UCHAKIA; NAO UCHANGIA NA KUFUMA, NA KUWONA MALISHO.

KITOI CHADACHA KWA KUIWA, KUBWAGHA NA KUNONA; INI NERECHIEGHE WIPATE KUKAIA NA IRANGI JA KAL NA KALA, SENA WIJIPATE KWA WUNGI.

45. LUKA 12:32

46. JOHANE 10:14. 15, 27-29, 16

47. JOHANE 6:49, 32, 33

48. JOHANE 4:10, 13, 14

49. JOHANE 7:37, 38

YAANDIKILO ANDENYI YA MAANDIKO GHIELIE,"MDAMU NDECHAKAIA MOYO KWA MKATE GHONI ANDUANGI, ELA NI KWA KULA ILAGHO JIGHORWAGHA NI MLUNGU".

INI  NUO MKATE GHWA IRANGI, UO UCHAGHA KWAPO NA JINGI NDECHAAWONA NJALA NA UO WOSE URUMIRIAGHA KWAPO NI JINGI NDECHAAOMA ANDUANGI. INI NUO MKATE GHWA IRANGI. WEKE WAWA WENYU WEREJIEGHE IJA MANA KIRETI ELA WIKAFWA. UGHU NIGHO MKATE GHUSEAGHA KUFMA MLUNGUNYI, UGHO MUNDU UKAGHUJA USECHAAFWA ANDUANGI. INI NUO UGHO MKATE GHUKO MOYO GHORESERIEGHE KUFUMA MLUNGUNYI. MNDUNGI UKAJA MKATE UGHO, UCHAKAIA MOYO KWA KALA NA KALA. NA MKATE NICHAAGHUFUNYA KWA WUNDU GHWA IRANGI JA WURUMWENGU, NI MUMBI GHWAPO.

MSAKEBONYA KAZI KWA WUNDU GHWA VINDO VINONEKAGHA, ELA BONYENYI, KAZI KWA WUNDU GHWA IVO VIDUAGHA HATA IRANGI JA KALA NA KALA. NAVO MCHANEKWA NI MWANA WA MDAMU, ANGU NUO MONI URUMIRILO NI UJA ABA, MLUNGU MONI.

WEKE WAWA WENYU WEREJEIGHE IJA MANA KIRETI ELA WIKAFWA. MUSA NDEREMNEKIEGHE MKATE KUFUMA MLUNGUNYI; ABA NUO UMNEKAGHA INYO MKATE GHWA LOLI KUFUMA MLUNGUNYI. ANGU MKATE UGHO MLUNGU UMNEKAGHA, NI UO UCHEE KUFUMA MLUNGUNYI KUGHUNEKA WURUMWENGU IRANGI.

NA NGERA KODEMANYA INOSI JA MLUNGU, KUMANGU KWAMLOMBA UO UKAKUNEKA MACHI GHIKO MOYO. UO USE UNYWAGHA MACHI AGHA UCHAOMA SENA, ELA UO UCHAANYWA MACHI NICHAAMNEKA INI, NDECHAAOMA JINGI; ANGU MACHI AGHO NICHAAMNEKA GHICHAWUYA ANDENYI KWAKE NDORIA YA MACHI GHIVUMBULUKAGHA  IRANGI JA KALA NA KALA.

NGERA MNDUNGI WAOMA NDECHE KWAPO UNYO. UO UNIRUMIRIAGHA INI SA IJI KONI MAANDIKO GHIGHAMBAGHA, " NGOLONYI KWAKE ICHAFUMA MEDA YA MACHI GHIKO MOYO."

50. MATHAYO 4:4, WUKUMBUSO 8:3

51. JOHANE 6:35,48-51

52. JOHANE 6:27

SEHEMU YA KAWI

WUZURI MBISHI

NDIGHI RANI WANA WENYU WIRIWINGAGHA?

53. MATHAYO 11:12

54. MATHAYO 13:24-30, 37-43

        WUZURI GHWA MLUNGUNYI

KUFUMA MATUKU GHA JOHANE M'BAPUTIZI HATA IDIME, WUZURI GHWA MLUNGU GHWAAWUYATANGALWA KWA NDIGHI, NA AWO WIKO NANDIGHI WIAGHUWADA KWA NDIGHI!

WUZURI GHWA MLUNGUNYI GHWAFANANA NA MUNDU OREWAEGHE MBEY NDICHA MBUWENYI KWAKE. HATA IJI WANDU WALALA UKACHA M'MAIZA WAKE UKAWA ISAKA JIFWANANE NA NGANO. NAO IJI MBEU RABUKA NA KUZOGHUA KUVIKIA KUFUNYA VANGA, NIKO IJO ISAKA JIKAZOYA KUWONEKA. WADUMIKI WA UJA MUNDU WA MBUWA WIKAGHEND NA KUNGHORIA,"WELE BWANA, NECHI KODEEWA MEBU NDICHA MBUWENYI KWAKO, ISAKA JAFUMIE HAO? 

UKAWIZERA ','MAIZA NUO UBONYERE HUWO.

WADUMIKI  WAKE WIKAMZERA,"KWAKUNDE DIGHENDE DIJIKUO?'"

UKAWITUMBULIA." HATA. SIGHENYI; ISECHEKAIA NGELO MUJIKUAGHA, 

MCHEKUA NA NGANO WORI. SIGHENYI ROZOGHUANYE CHIAIMWERI HATA NGELO EKUWIDA. NGELO IYO NICHAWIZERA AWO WIKUWIDAGHA, "ZOENYI MUINJE ISAKA, MUJIFUNGE MAFUNGU MAFUNGU, ERI JICHEKOREA. ELA NGANO IWANYENYI MUINGIRE NGENYENYI KWAPO."

UO MWAGHA IRO MBEU NDICHA NI MWANA WA MDAMU, MBUWA NI WURUMWENGU. MBEU NDICHA NI WANA WA UGHO WUZURI. ISAKA JIFWANANE NA NGANO NI WANA WA UO MMBIWI; NA M'MAIZA UO OREWAEGHE IJO ISAKA NI IBILISI. MAKUWIDO NI KUTUA KWA NGELO, NA AWO WIKUWIDAGHA NI WEKE MALAIKA, SA IJI KONI IJO ISAKA JIFUNGWAGHA NA KUKORWA MODONYI, NIKO KONI ICHAAKAIA KUTUA KWA NGELO UJA MWANA WA MDAMU, UCHAWIDUMA WEKE MALAIKA WAKE WIKWANYE NA KUWIINJA NA MBAI YA WUZURI GHWAKE, AWO WOSE WIREDAGHA KAUNG'A NA WOSE WIBONYAGHA WUWIWI; WIWIKUMBE KWA IWIWI JA MODO GHUBIRIE, NA AHO WICHALILA NA KUJA MAGHEGHO. NIKO WAHACHI WICHANG'ALANG'ALA SA IRUWA KWA WUZURI GHWA NDEE WAWO. UO UKO NA MADU GHESIKIRA NDESIKIRE.

WUZURI UGHO GHOSE GHUWAGHANYIKAGHA MAFUNGU MAFUNGU NDEGHUDIMAGHA KUMANGA ANDUANGI. SHETANI UKUMBINGA SHETANI UAKUWAGHANYA MONI. IDANA WUZURI GHAKE LEE GHUMANGA WADA?

MUNDU NDEUDIMAGHA KUMSOKA SHETANI IMBIRI YA KUMFUNGA. IJI NAWINGA PEPO NA KUBONYA WEKE  MWAKILAMBITI KWA NDIGHI RA SHETANI, NI KWA 

55. MATHAYO 21: 42, 43

56. MARKO 3:28,29, MATHAYO 21: 31,32

57. MATHAYO 7:21; LUKA 13:25-27; MATHAYO 7:22, 23

KWA WUNDU UGHU, AWO WICHAMTANYA INYO. ELA IKAKAIA  NADARIWINGA KWA NDIGHI RA ROHO WA MLUNGU, HUWO MMANYE ANGU WUZURI GHWA MLUNGU GHWAMERIA KUMCHEA.

WELEE, JINGI NDEMSHOMIE SA IJI IANDIKILO,"IGHO JERELEGHELOGHE NI WAAGHI, NIJO JAKAIA JA MASHINIKO MESONYI KODU." NIKO HUWU NAMZERA, WUZURI GHWA MLUNGU GHUCHAINJWA KONYU GHUNEKO MBARI ZIMA IVAGHA MATUNDA GHARO.

NAMGHORIA LOLI, WADAMU WICHALEKWA KAUNG'A RAWO ROSE, NA MASHOLIO GHAWO GHOSE; ELA UO UCHAAMSHOLIA ROHO MWELI, NA JINGI NDECHAALEKELWA ANDUANGI; ANGU WABONYA KAUNG'A IDUAGHA KWA KALA NA KALA. NAMGHORIA LOLI, WAWADI WUSHURU NA MALAYA WAMKIRIA KUNGIA KWA WUZURI GHWA MLUNGU, WASHIKIRE WIKIWANGILWA IRANGI NAWO WIKAMGHALUKIA MLUNGU. NENYO MWASIKIRA ILAGHO MKAJILEGHA.

SI KULA MUNDU UNIWANGAGHA,"BWANA, BWANA' UCHAANGIA KWA WUZURI GHWA MLUNGU ANDUANGI; ELA NI UO ULUBONYAGHA LUKUNDO LWA ABA UKO MLUNGUNYI. IJI MUNDU WA NYUMBA WAWUKA NA KUGHURUGHA MNYANGO, INYO MCHAKAIA KIMUSI SHIGHADI NA KUKONGODA MNYANGO MKIGHAMBA,"BWANA DIRUGHUYE". NAO UCHAMTUMBULIA; "SIMMANYIRE ANDU MFUMAGHA ANDUANGI" NIKO MCHAZOYA KUGHORA," DREJIEGHE DIKANYWA CHIAIMWERI NA OHO, SIMWICHI ANDU MFUMAGHA ANDUANGI, FUMENYI KWAPO INYO WABONYI WUWIWI WENGI WICHANIZERA ITUKU JIJA,"BWANA, BWANA, NDERECHILIEGHE KWA IRINA JAKO, NA KWA IRINA JAKO DIKAWINGA PEOP NA KUBONYA WEKE MWAKILIMBITI WENGI?"

NANI NICHAWIZERA,"SIMWICHI INYO PUTU; INJIKENYI NOKO INYO WABONYI MAWIWI."

NAMFUNDISHA NA MIFWANO IHI,"INYO MUNEKELO KURIMANYA NGASU RA WUZURI GHWA MLUNGU".

MATHAYO 12:25-29.

ANGU UO UKO NACHO UCHANEKWA KUCHUMBA, NAO UCHAKAIA NA VINGI; ELA UO USEWADIE, UCHASOKWA HATA ICHO UKO NACHO. NA IDANA UHU MDUMIKI USENE FWAIDA, MKUMBENYI KWA KIRA CHIKO SHIGHADI. AHO KUCHAKAIA NA KULILA NA KUJA MAGHEGHO.

MATHAYO 25:14-30

ANGU ICHAKAIA KARAKA NA MUNDU UMU OREKUNDIEGHE, KUDAMBA, UKAWIWANGA WADUMIKI WAKE UKAWIWAGHIA MALI RAKE. UMU UKAMNEKA PESA RIWANGWAGHA TALATO ISANU, UMU UKAMNEKA IWI, NA MZIMA IMWERI KULA UMU KUNUGHA NA WADUMIKI GWAKE.

NAO UJA MDUMIKI OREWUSIREGHE TALANTO ISANU UKAFUMA GHISA WORI UKASHAMA NARO, UKAPATA TALANTO ZIMA ISANU. NAO UJA OREWUSIREGHE IWI UKAFUMA WOKONI UKASHAMA TALANTO ZIMA IWI. ELA UJA OREWISIREGHE IMWERI, UKAFUMA UKAKOTA ANDOENYI UKARIUISA PESA RA BWANA WAKE.

NAO NYUMA YA MATUKU MALAZI KUIDA, BANA WA WAJA WADUMIKI UKACHA KUBONYA MTALO NAWO.

UJA OREWUSIREGHE TALANTO ISANU UKACHA NA TALANTO ZIMA ISANU. BWANA WAKE UKAMZERA,"MDUMIKI MUCHA OHO SENA WA LOLI; KOREKOGHE MLOLI KWA IRO RIKO NDINI, ANDWAMWERI NA BWANA WAKO".

NAO UKACHA UJA ORENENKELOGHE TALANTO IWI, UKAREDA ZIMA IWI UKIGHAMBA, OLA BWANA RIJA TALANTA IWI KORENINEKIEGHE NASHAMIE NGAPATA TALANTO ZIMA IWI.

BWANA WAKE UKAMZERA,'MUNDU MUCHA OHO, SENA WA LOLI, KOREKOGHE MLOLI KWA IRO RIKO NDINI, NICHAKUNIKA AIGHU YA IRO RIKO MBAA NGIA KUBOILO ANDWAMWERI NA BWANA WAKO.

ELA UJA ORENEKELOGHE IMWERI UKACHA UKIGHAMBA "BWANA NEREKUMANYIREGHE ANGU OHO KOKO MUNDU UKURIE, KWADAKUWIDA ANDU KUSEREKUWAEGHE, KWADAKWANYA ANDU KUSEREDIREGHE MBEU. NIKO NGAOBUA NGAGENDA NA KUIVISA TALANTO YAKO ANDOENYI".

BWANA WAKE UKAMTUMBULIA,'MDUMIKI MMBIWI OHO, SENA MGHADI! KWANIICHI ANGU NADAKUWIDA IRO NISERERIWAEGHE, NA KUKWANYA ANDU NISEREDIRIEGHE MBEU. KUMANGU KOREWIKIEGHE PESA RAPO BENGI ERI RIVE FWAIDA, NANI NIENDACHA NADAAARIWUSANYA CHIEAIMWERI NA FWAIDA YARO. IDANA MSOKENYI IYO TALANTO, MUMNEKE UO UKO NA IKUMI. UKAGHENDA UKAUZA VILAMBO VAKE VOSE UREKOGHE NAVO, UKAIGHUA IJA LULU. WUZURI GHWA MLUNGU NI SEJI MUNDU UWAGHA MBEU ANDOENYI.

MATHAYO 20:1-16; 22:14

MATHAYO 13:45,46.

ANGU WUZURI GHWA MLUNGUNYI GHWAFANANA NA MUNDU WA NYUMBA UKO NA MBUWA YA MIZABIBU, OREFUMIEGHE NAKESHO KUANDIKA WANDU WA KIBARUA. NAO UMERIA KUPATANA NAWO MALIPO GHA DINARI KWA ITUKU, UKAWIGHE NJA KWA MBUWA YA MIZABIBU.

UKAFUMA SAA IDADU RA NAKESHO, UKAWIWONA WANDU WAMU WIKO KIMUSI SOKONYI, WISEKO NA KAZI INGI. UKAWIZERA." NA INYO WORI GHENDENYI MBUWENYI YA MIZABIBU, NA ICHO CHIKO HACHI YENYU NICHAMLIPA."

UKAFUMA SENA SA SAA IRANDADU NA SAA IKENDA UKIBONYA WIKONI. NAO SA SAA IKUMI NA IMWERI, UKAFUMA UKAWONA WAMU WIKO KIMUSI UKAWIZERA, "KWAKI MWASINDA AHA DII DUU?"

NAWO WIKAMZERA,"NI ANGU MDUNGI USEDIPAKAZIRE".

UKAWIZERA,"NENYO WORI GHENDENYI KAZINYI MBUWENYI YA MIZABIBU." HATA IJI LUMA LWA KENYI LWAVIKA, UJA BWANA WA MBUWA YA MIZABIBU UKAMZERA MNYAPARA WAKE," WIWANGE VIBARUA WOSE KUWILIPE MAFUNGU GHAWO; KUZOYE NA WAJA WA KUTUA, KUMERIE ANA WAJA WA IMBIRI."

IJI WACHA WAJA WA SAA IKUMI NA IMWERI, WERELIPILOGHE DINARI IMWERI KULA MUNDU. HATA IJI AWO WEREANDIKILOGHE KIIMBIRI WABUSA WEREKOGHE WIKIGHESHA WEI AWO WICHANEKWA KUCHUMBA, ELA NAWO WENI WIKALIPWA KULA UMU DINARI IMWERI.

NAO IJI WARIWUSA PESA RAWO WIKAMZUGHUNUKIA UJA MUNDU WA NYUMBA, WIKIGHAMBA, "AWA WANDU WA KUTUA WACHA SAA IKUMI NA IMWERI WAABONYA KAZI SAA IMWERI TU NA OHO KWAWIKATANISHA NESI DISINDEBONYA KAZI DII NA MRUKE GOSE GHWA DIME!"

NIKO UJA MUNDU WA NYUMBA UKAMTUMBULIA UMU WAWO UKIGHAMBA, "MGHENYI WAPO, SIKUKOSERE ILAGHO JINGI, DEDEPATANA NIKULIPE DINARI IMWERI. WUSA ICHO CHIKO CHAKO KWENDE, NASAGHUA KUMNEKA UHU WA KUTUA MBAI KARAKARA NAKUMONI. KWANI NDENIFWANE KUBONYA SEJI NIKUNDE NA MALI RAPO ANGUWADA? ANGU KWAANIWONIA IRISO ANGU NIKO MUCHA?"

NAO JESU UKAMERIA UKIGHAMBA,"NIKO HUWO WA KUTUA WICHAKAIA WA IMBIRI, NA WA IMBIRI WIKAIE WA KUTUA. "ANGU AWO WIWANGWAGHA NI WENGI, ELA AWA WISAGHULWAGHA NI WATINI.

WUZURI GHWA MLUNGUNYI GHWAFWANANA NAM'BONYI BIASHARA ULOLAGAHA LULU DNICHA. HATA UJI WAIWONA LULU IMU YA ZOGHORI MBAA WADARIRUSHA HUWO MBOI RA MLAMBENYI RIKO IDIME SENA KESHO RIAKORWA, NDECHAAM'BONYERA NICHA KUCHUMBA INYO WANDU WA IRUMIRIO ITINI ANGUWADA?

MARKO 4:26-29

MATHAYO 13:31-33

MATHAYO- 13:47-50

LUKA 22:35; MATHAYO 6:34-37

MATHAYO 6:26

MATHAYO 10:29, 30

NAKIO WADALALA NA KUWUKA NAKESHO, NA NGELO, IYO MBEU RADABUKA KUZOGHUA, HATA USEMANYAGHA SEJI IBONYEKAGHA ANDUANGI. NDOE YADAZOGHORA MIWALWA CHENI, IMBIRI RADABUKA MAMBO NA KUZOGHUA, NA HATA IHI VIRO VAOMA, AHOENI VADAKUWIDWA, ANGU MVONO GHWAVIKA"

WUZURI GHWA MLUNGUNYI GHOOFWANANA NA NDEMBE YA HARADALI MNDUMU OREIWAEGHE MBEUWENYI KWAKE. IYO CHENI NI MBEU NDINI KUCHUMBA ROSE, ELA IKABUKA NA KUZOGHUA, MUDI GHWARO GHWAWUNYA M'BAA KUCHUMBA MIWALWA YOSE, HATA NYONYI RACHA NA KUBONYA VIJUNGU VAWO MBASHUNYI YA VIPIMO VIDADU VA MUFU,NAGHO GHOSE GHUKAWURUSHWA.

WUZURI GHWA MLUNGUNYI GHWFWANANA NA NYAVU EREKUMBILOGHE BAHANINYI, IKAWADA MBARI ROSE RA SAMAKI. HATA IJI YAMERIA KUCHUA, WANDU WIKAIRUDA PWANI, WIKASEA KIBOMBO KUSAGHUA; SAMAKI RIBOIE WIKARIKUMKUTUA KWA NGELO; MALAIKA WICHACHA KUWINJA WANDU WAWIWI WIFUME KWA WANDU WA HACHI, WIWIKUMBE AWO WAWIWI KWA IWIWI JA MODO GHUBIRIE. AHO WICHALILA NA KUJA MAGHEGHO.

IJI NEREMDUMIEGHE MSEDWAE KIKUCHU ANGU MFUKO ANGU VADU, MORESOWIEGHE KINDO CHINGI?" KWA HUWU MSAKEJA WASI KWA WUNDU GHWA KESHO, ANGU KENSO ICHAKAIA NA WASI GHWAKE GHUKATE. WASI GHWA KULA ITUKU JIMWERI GHWAIKATA. NANI KONYU KWA KUJA WASI KWAKE  UDIMAGHA KUCHURIA ITUKU JIMWERI KWA IRANGI JAKE?

RIZIGHANENYI NYONYI RA MBEONYI. NDREIWAGHA, HATA NDERIKUWIDAGHA, HATA NDERIWADIE NGANYA ANDUANGI. ELA HATA HUWO SAKI, NEYO ONYU UKO MLUNGUNYI WADARILISHA. WELEE, INYO NDEMKO WA ZOGHORI KUCHUMBA IRO NYONYI' ANGUWADA?

MBEU-MBEU IWI NDARADAUZWA KWA IGOME JIMWERI? ELA HATA HUWO SAKI, NDEKUWADIE INGI YARO IPOTOKAGHA ANDOENYI NDEYO ONYU USEREMIRIE ANDUANGI. NENYO HATA MARIDIA GHA VONGONYI KONYU GHATALILO PUTU.

KWAKI SENA MUGHISUMBUKIAGHA MARWAO? RIZIGHANENYI MBOI RA MLAMBENYI SEJI RIZOGUAGHA; NDERIBONYAGHA KAZI HATA NDERILUKAGHA ANDUANGI. ELA NAMZERA, HATA SOLOMONI KWA WUZURI GHWAKE GHOSE, NDERERUSHIROGE NICHA KARAKARA NA IMU YA MBOI IRO ANDUANGI. IKAKAIA MLUNGU.

KWA HUWU MSAKEJA WASI MKIGHAMBA,"DICHAJAKI, ANGU DICHANYWAKI? ANGU DICHARWAKI?" ANGU WANDU WA MBARI ZIMA WADASUMBUKAA MAZA IRO. ELA INYO, NDYO ONYU WAMMANYA ANGU MOKO NA BEA YA VILAMBO IVO VOSE. LOLENYI KANDE WUZURI GHWA MLUNGU NA HACHI YAKE NA VILAMBO VOSE MCHANEKWA.

MATHAYO 6:28-33

MOMU M'BAA

MOMU GWA IBAHA NIGHO UGHU,"KUMKUNDE BWANA MLUNGU WAKO KWA NGOLO YAKO YOSE, KWA ROHO YAKO YOSE, KWA AKILI RAKO ROSE NA KWA NDIGHI RAKO ROSE," NAGHWA KAWI NIGHO UGHU." KUMKUNDE MMBENYU SA IJI KONI KUKUKUNDE KUMONI.

UGHU NIGHO MOMU GHWAPO, MKUNDANE MMBENI NA MMBENI SA IJI KONI NIMKUNDE, NDEKUWADIE LUKUNDO LUNGI LUCHUMBIE ULU, LWA MUNDU KUJIFUNYA IRANGI JAKE KWA WUNDU GHWA WAGENYI WAKE.

NIKO HUWU, UO OSE UCHAAGHUCHIKANYA MOMU MTINI GWHA SHARIA UKIFUNDISHA WANDU WIBONYE HUWO, UCHAKAIA MTINI PUTU KWA WUZURI GHWA MLUNGUNYI. ELA UO UIWADAGHA MEMU NA KUWIFUNDISHA WAZIMA NUO MONI UCHAAKAIA M'BAA KWA WUZURI GHWA MLUNGU. NAMGHORIA MALAGHO AGHA, ERI KUBOILWA KWAPO KUKAIE ANDENYI KONYU, NA KUBOILWA KONYU KUKATE.

MWASIKIRE  ANGU ERE GHORELOGHE, "KUMKUNDE MMBENYU, ELA KUZAMILO NI M'MAIZA WAKO."

ELA INI NAMZERA, MUWIKUNDE WAMAIZA WENYU, SENA MUWILOMBIE AWO WIMTIRIRAGHA; ERI MPATE KUKAIA WANA WA NDEYO ONYU UKO MLUNGUNYI. ANGU UO WADAWILANGALISHIRA MWENGERE GHWA IRUWA AWO WIKO WECHA NA WAWIWI, NA KUWINYESHERA VUA WAHACHI NA WAKAUNG'A WORI. WELEE, MCHAPATA INOSI JIAO KWA KUWIKUNDA AWO WIMKUNDAGHA INYO, IKAKAIA HATA NA WAWADI WUSHURU WADABONYA WOKONI? SENA MKAWIROGHUA WANYINYU WIEKERI, MWABONYA ILAGHOKI JA KIGHENYI? ANGU HATA NA WANDU WISEMWICHI MLUNGU WADABONYA WOKONI.

KUNDNENYI MMBENI NA MMBENI; SA IJI KONI NEREMKUNDIEGHE, NENYO MKUNDANE WORUWO. MKAKUNDANA, WANDU WOSE WICHAMANYA ANGU INYO MOKO WANUGHI WAPO. MUNDU UKANIKUNDA, UCHAJIWADIA ILAGHO JAPO, NA ABA UCHAMKUNDA, NESI DICHACHA NA KUKAIA  ADWAMWERI NAO.

MARKO 12:29,30; WUKUMBUSO 6:4

MARKO 12:31; WALAWI 19:18

JOHANE 15:12,13

MATHAYO 5:19; JOHANE 15:11

MATHAYO 5:43-47

JOHANE 13:34, 35, JOHANE 14:23

ANGU UO MONI WAMKUNDE INYO, KWA KUKAIA INYO MWANIKUNDA INI, NA KURUMIRIA ANGU NEREFUNIEGHE KWA ABA, INI NAMKUNDA INYO SA IJI ABA ORENIKUNDIEGHE, KAIENYI ANDENYI YA LUKUNDO LWAPO.

MNUMDU OREKOGHE UKISEA KUFUMA JERUSALEMU KWENDO JERIKO. NAO CHIENYI UKAWADWA NI VITING'A, VIKAMRUA NGUWO, NA KUMKABA NA NDIGHI; WIKAMSIGHA KAAVUI NA KUFWA. NAO MKOHANI UMU UKASEA UKIMARIA IJA CHIA, HATA IJI WAMMBONA, UKAIDA CHIA NA MBAI. WOKONI NA MLAWI UMU UKISEA UKAMMBONA NAO MONI WORI UKAIDA CHIA NA MBAI.

ELA MSAMARIA UMU UKIDAMBA CHORONYI UKAVIKA ANDU OREKOGHE, NA IJI WAMMBONA, UKANGILWA NI WUGHOMA, UKAMGHENDIA NA KUMFUNGA NGORU RAKE UKAMSHINGA MAVUDA NA DIVEI UKAMTOSA AIGHU YA NYAMANDU YAKE,UKAMREDA KWA NYUMBA EPANGISHA UKAMRWARISHA.

ITUKU YA KAWI, UKAFUNYA PEASA DINARI IWI UKAMNEKA UJA MUNDU WA NYUMBA UKIGHAMBA,"MRWARISHE MUNDU UHU, NA ICHO CHOSE KUCHAATUMIA KUCHUMBA AIGHU YAKE, NGELO YA KUWUYA KWAPO NICHALIPA.

IDANA KWA AWA WANDU WADADU, NI UAO KUMRIRIKANYAGHA KUKAIA MMBAO WA UJA MUNDU OREKABILOGHE NI VITING'A?"

GHENDA NA OHO KUBONYE WOKONI.

JOHANE 16:27; 15:9

LUKA 10:30-37.

SEHEMU YA KADADU

MASHOMO MABAHA

MNDUNGI UKAKUNDA KUBONYA AGHO UGHIKUNDAGHA MLUNGU UCHAMANYA NGERA AGHO MAFUNDISHO NIFUNDISHAGHA GHEEFUMA KWA MLUNGU ANGU NGERA NI GHA NGUMA RAPO RENI. MAFUNDISHO NIFUNDISHAGHA SI GHAPO GHANGI, ELA NI GHAKE UO ORENIDUMIEGHE.

MATHAYO 7:24

MATHAYO 7:25-27

LUKA 18:10-14, 16, 17

JOHANE 7:17, 16

MAFUNDISHO MAWISHI

"NIKO HUWU KULA MUNDU UGHISIKIRAGHA MALAGHO GHAPO NA KUGHIWADIA, UCHAFWANANISHWA NA MUNDU UKO NA AKILI OREAGHIEGHE NYUMBA YAKE AIGHU YA IGHO.

VUA IKANYA, MEDA IKACHUA MACHI, SENA MBEO IKAWETA AIGHU YA IYO NYUMBA, ELA NDEEREGHUEGHE ANDUANGI; ANGU EREAGHILOGHE AIGHU YA IGHO.

ELA UO USIKIRAGHA MALAGHO GHAPO NAO NDEGHIWADAGHA ANDUANGI, UCHAFWANANISHWA NA MUNDU MKELU, OREAGHIEGHE NYUMBA YAKE MSANGAGHENYI. VUA IKANYA,MEDA IKACHUA MACHI, NA MBEO YA KIREMBA IKAWETA AIGU YA IYO NYUMBA NAYO KAGHWA. NA KUGHWA KWARO KUKAIA KUBAA."

"KOREKOGHE NA WANDU WAWI WEREJOKIEGHE HEKALUNYI KULOMBA MLUNGU, UMU OREKOGHE MFARISAYO, NA MZIMA MMBWADI WUSHURU. UJA MFARISAYO UKAKAIA KIMUSI UKALOMBA NGOLONYI KWAKE UKIGHAMBA, 'NAKUFUNYIRA CHAWUCHA EE MLUNGU, KWA KUKAIA INI SIKO SA WANDU WAZIMA, WA LWAFUO, WAWIWI, WALAKI, NA HATA SA UHU MMBWADI WUSHURU. NADAFUNGA TUMU MANDO AWI KWA NJUMWA, NADAFUNYA IFUNGU JA IKUMI JA MAPATO GHAPO GHOSE.

ELA UJA MMBWADI WUSHURU UKAKAIA KULA KONI NAO NDEREKUNDIEGHE HATA KUWUSIRA MESO GHAKE CHA MLUNGUNYI, ELA UKAKUKABA-KABA MONI LAGHENYI KWAKE UKIGHAMBA EE MLUNGU KUNIFUE WUGHOMA INI MUNDU WA KAUNG'A.

NAMGHORIA MMBWADI WUSHURU ORESERIEGHE NUMBENYI KWAKE WANEKWA HACHI KUCHUMBA MFARISAYO. ANGU UHU UKUJASAGHA MONI UCHASERWA NA UHU UKUSERAGHA MONI UCHAJOSWA.

WILEKENYI WANAKE WATINI WICHE KWAPO MSAKEWIGHIRA. ANGU WUZURI GHWA MLUNGU NI GHWA AWO WIKO SA AWA. UO OSE USEGHURUMIRIAGHA WUZURI GHWA MLUNGU SA WANAWAKE, JINGI NDECHAANGIA ANDENYI ANDUANGI. SABATO EREBONYEREGHO KWA WUNDU GHONYU. ELA INYO NDEMOREBONYEROGHE KWA WUNDU GHWA SABATO ANDUANGI. 

INI NERECHIEGHE WURUMWENGUNYI KUTANYA, AWA WISEWONAGHA WIPATE KUWONA NA AWA WIWONAGHA WIWUYE VITUNGURE.

JOHANE 4:21-24; LUKA 19:40

MATHAYO 12:3-12; 

JOHANE 7:23,24

JOHANE 9:39

INYO MWADATASA UO MSEMMANYAGHA, ELA ISI DAMWICHI UO DITASAGHA, ANGU KUKIA KWAFUMMA KWA WAYAHUDI. ELA NGELO IACHA; HATA IDANA EKO AENI WATASI WA LOLI WICHAMTASA UJA ABA LOLI. NDEWICHA LOLA-LOLA WIKIGHORA: HOYU AHA! AHA NIKO DILOMBAGHA.

WATASI WA LOLI WICHAMTASA UJA ABA LOLI, KWA NDIGHI RA ROHO, ANGU ABA WADAWILOLA WANDU WIFWANE HUWU WIPATE KUMTASA. MLUNGU NI ROHO NA WATSI WA LOLI WICHADIMISHWA KUMTASA LOLI NA ROHO WAKE. NAMGHORIA WANDU AWA WIKANYAMA, AGHA MAGHO GHICHAKEMA.

NGERA MWASHOMIE SEJI DAUDI NA WAMBAO WEREBONYEREGHE IJI WERESIKIREGHE NJALA, WERENGIRIEGHENYUMBENYI YA MLUNGU WIKAJA MIKATE EREFUNYIROGHE KWA MLUNGU, NAWO NDEWEREKOGHE NA RUSA EJA IYO MIKATE, ANGU YADJIGWA NI WAKOHANI WIEKERI.

ANGU WELEE NDEMSHOMIE SHARIENYI SEJI WAKOHANI WIICHUKANYAGHA SABATO HEKALUNYI KULA ITUKU JA SABATO, NAWO NDEWITALWAGA KUKAIA NA IKOSA JINGI? NANI NAMZERA AHA KOKO KILAMBO KIBAA KUCHUMBA HEKALU. NGERA MODEMANYA KUTAMBUA KWARO MALAGHO AGA; NEEKUNDA WUGHOMA ELA SI KIZONGONA KUNGI; NDAMWAWITANYAGHA WANDU WISEKO NA MAKOSA ANDUANGI. ANGU MWANA WA MDAMU NUO BWANA WA SABATO.

WELEE, MNDUNGI UKAKAIA NA NG'ONDI YAKE YACHUNUKIA IVONGONYI ITUKU JA SABATO NDECHAIWADA UIFUNYE ANGUWADA? IDANA MUNDU WACHUMBA NG'ONDI SAKI? KWA HUWO NI HACHI KUBONYA NICHA ITUKU JA SABATO,ERI SHARIA YA MUSA ISECHENONWA, WELEE INYO MWANIBONYERA WADA MACHO WEI NAMBOISA MUNDU ITUKU JA SABATO? MSAKETANYA KWA KUWONA KWA SHIGHADI TU, ELA TANYENYI  KWA HACHI.

MATHAYO 5:3-12

JOHANE 20:29

MATHAYO 13:16

MARASIMIO

WARASIMILWA KUCHUMBA AWA WIJISIKARAGHA ILAGHO JA MLUNGU NA KIJIWADIA. WARASIMILWA UJA MDUMIKI BWANA WAKE UCHAMKUA UKIBONYA WOKONI. WARASIMILWA AWA WIMANYAGHA WEKO WAKIWA NGOLONYI, ANGU WUZURI GWA MLUNGUNYI NI GHWAWO. WARASIMILWA AWA WIKO NA WASI, ANGU AWO WICHAHORESHWA.

WARASIMILWA AWA WIKO WA MBOA, ANGU AWO WICHAPATA ISANGA. WARASIMILWA AWA WIKO NA NJALA NA KAU EKUNDA KUBONYA HACHI, ANGU AWO WICHAKATWA. WARASIMILWA AWA WIKO NA WUGHOMA, ANGU AWO WICHAFUILWA WUGHOMA. WARASIMILWA AWA WIELIE NGOLONYI KWAWO, ANGU WICHAMBONA MLUNGU. WARASIMILWA WANA WA MLUNGU AWO WICHAWANGWA WANA WA MLUNGU. WARASIMILWA AWO WITIRIRWAGHA KWA WUNDU GHOBONYA HACHI, ANGU WUZURI GHWA MLUNGU NI GHWAKE. WARASIMILWA INYO IJI WANDU WAMSHOLIA, NA KUMTIRIRA, NA KUMZIGHIRA KWA TEE ROSE KWA WUNDU GHWAPO. BOILONYI MKAIE NA ISEKO IBAA; ANGU MAFUNGU GHENYU NI MABAHA AHO MLUNGUNYI; ANGU HUWU NIKO WEREWITIRIRIEGHE WALODI WEREKOGHE IMBIRI KONYU.

WARASIMILWA AWA WIRUMIRIAGHA WISEWONIE ELA INYO MWARASIMILWA ANGU MESO GHENYU GHWAWONA NA MADU GHENYU GHASIKIRA.

LUKA 11:28

MATHAYO 24:46

CHOONYI INYO MRASIMILWAGHA NI ABA, MMBUSE IFWA JA WUZURI MOREBOISIROGHE KUFUMA WURUMWENGU GHAZOYA KUUMBWA.

MATHAYO 25:34

WELEE, NA MLUNGU NAO NDECHAAWITANYIRA HACHI WASAGHULWA WAKE WIMLILIAGHA KIO NA DIME ANGUWADA? LOI UCHAMUKA KUWITESIA? NAMGHORIA UCHAWITANYIRA HACHI SHWA-SHWA. ELA KUKAKONI-LEE, IJI MWANA WA MDAMU WACHA UCHAJIWONA IRUMIRIO NDOENYI?

NENYO IJI MWAKALOMBA MSAKEDEDA MDADEDO MENGI GHISEELIAGHA SA WANDU WISEMWICHI MLUNGU, AWO WIGGHESIHAGHA WICHASIKIRWA KWA WUNDU GHWA MADEDO GHAWO MENGI. MSEKAIE SA AWO, ANGU NDEYO ONYU WAVIMANYA IVO VILAMBO MUKO NA BEA NAVO IMBIRI INYO MSEVILOMBE.

JOHANE 16:24

LUKA 11:5-10

LUKA 18:2-8

MATHAYO 6:7,8

NDIGHI RA MALOMBI
JINGI NDEMLOMBIE KILAMBO CHNGI KWA IRINA JAPO. LOMBENYI NENYO MCHAPATA; KUBOILWA KONYU KUKATE.

NANI KONYU UKO NA MGHENYI WAKE, NAO UMGHENDIE KIO GHADI UMZERE 'MGHENYI WAPO, NIAZIME MIKATE IDADU NACHELWA NI MGHENYI WAFUMA CHARONYI NANI SIWADIE KINDO CHINGI CHEMNEKA ANDUANGI.

NAO MONI KONDENYI UMTUMBULIE UMZERE, KUSAKENIJISHA WASI, MNYANGO GHWAMERIA KURUGHWA NANI NA WANA WAPO DAMERIA KULALA. SIDIMAGHA KUWUKA NIKUNEKE KINDO CHINGI. NAMGHORIA,HATA NGERA SAKI NDEKUNDE KUWUKA UMNEKE KINDO CHINGI, ANGU WEI NI MGHENYI WAKE ELA ANGU WAFUNGA NDIGHI KUMLOMBA KUSEKO WAYA, LOLI UCHAWUKA NA KUMNEKA VOSE UKANDAGHA.

NANI NAMZERA LOMBENYI NENYO MCHANEKWA, LOLENYI NENYO MCHAWONA, KONGODENYI NENYO MCHARUGHUILWA. ANGU KULA MUNDU ULOMBAGHA WADANEKWA, NA UO ULOLAGHA WADAWONA, NA UO UKONGODAGHA WADARUGHUILWA.

KOREKOGHE NA MTANYI MUZI GHUMU USEREMUOBUEGHE MLUNGU HATA KUMTALA MNDUNGI ANDUANGI. NA GHUJA MUZI GHONI, KOREKOGHE NA MUKA UFULO NI MUMI WAKE, OREKOGHE UKIMCHEA UJA MTANYI MATUKU GHOSE UKIGHAMBA, NITANYE NA M'MAIZA WAPO. NAO UJA MTANYI UKAKAIA UKIMLEGHIA KWA NGELO NDACHA, ELA KONYUMA UKAGHORA NGOLONYI KWAKE.

"HATA NGERA INI SIMUOBUAGHA MLUNGU, ANGU KUMTALA MNDUNGI, ELA KWA KUKAIA MUKA UHU WAWUYANISUMBUA HUWU, NICHAMTANYIRA HACHI YAKE, USECHENISIRISHA  NDIGHI KWA KULALACHA KWAPO HUWU."

MLODI ISAYA OREANDIKIGHE,"NYUMBA YAPO ICHAWANGWA NYUMBA ELOMBIA KWA WUNDU GHWA MBARI ROSE RA WANDU." ELA OHO IJI KWAKALOMBA, KUINGIE CHUMBENYI KWAKO, KURUGHE, MNYAGHO KUMLOMBE NDEYO UKO KIVISONYI; NA NDEYO UWONAGHA KIVISONYI, UCHAKULIPA ERI ICHO CHOSE MCHAALOMBA KWA ABA KWA IRIN JAPO UMNEKE. MKAKAIA ANDENYI KWAPO, NA MALAGHO GHAPO GHIKAKAIA ADENYI KONYU, MCHALOMBA ICHO CHOSE MKUNDAGHA NENYO MCHANEKWA.

IDANA MLOMBEGHE HUWU; ABA ODU KUKO MLUNGUNYI IRINA JAKO JIKASO

WUZURI GHWAKO GHUCHE, LUKUNDO LWAKO LUBONYEKE NDOENYI SA IHI LUKO MLUNGUNYI.

KUDINEKE IDIME VINDO VEDU VA LINU, KUDILEKIE MAKOS GHEDU, SA IJI KONI ISI DIWILEKIAGHA AWA WIDIKOSERAGHA

KUSAKEDIKUMBA MATIMONYI, ELA KUDIKIRE NA UJA M'MBIWI

ANGU WUZURI NA NDIGHI NA WUBAA NI GHWAKO KWA KALA NA KALA. AMEN(NDEIKAIE WORUWO)

MATHAYO 21:13, ISAYA 56:7

MATHAYO 6:6, MARKO 11:24, JOHANE 15:16,7

NAO UKAGHAMBA, 'AI HATA ABA ABRAHAMU, ELA NGERA UMU WAWIGHENDIA KUFUMA KWA WAFU WICHANEA'

ABRAHAMU UKAMZERA, NGERA WISEWISIKIRAGHA MUSA NA WALODI, HATA UKARUKA MUNDU KUFUMA KWA WAFU NDEWICAHH GHALUKA ANDUANGI.

LUKA 6:31

LUKA 16:19-31

MALI RIKO MLUNGUNYI.

KAIENYI MUKIWIBONYERA WANDU SA IJI KONI MUKUNDAGHA WIMUBONYERE.

KOREKOGHE MNDUMU MZURI URWAE NGUWO RA ZAMBARAU NA KITANI IBOIE, UKIJA MANORI NA MASEKO MATUKU GHOSE.

NA MKIWA UMU UCHUE VONDA UWANGWAGHA LAZARO OREKOGHE UKIWIKWA MNYANGONYI GHWA NYUMBA YAKE; NAO OREKOGHE UKIKUNDA KUJA MISUSURE EREPOTOKAGHA KUFUMA MEZENYI KWA UJA MZURI; NA KUSHI RIKACHA NA KUMLETA-LETA VONDA VAKE.

NAO UJA MKIWA UKAFWA, UKADWALWA NI WEKE MALAIKA, UKAKAIA KAAVUI NA ABRAHAMU WOKONI UJA MZURI UKAFWA, UKARIKWA. NAO UKO MATIRIRONYI KWA WAFU, UKAMMBONA LAZARO KULA KONI KAAVUI NA ABRAHAMU. UKAWANGA UKIGHAMBA,'EE ABA ABRAHAMU, NIWONIE WUGHOMA KUMDUME LAZARO UNGIRE MDO GHWA CHALA CHAKE MACHINYI UCHE UNIHORESHE LUMI LWAPO, ANGU NIATIRIRWA KWA LUWAWO LUBAA LWA ULU LUMU LWA MODO."

ELA ABRAHAMU UKAMTUMBULIA; MWANWAPO KUMBUKA SEJI KOREKOGHE KUKUKAIA NDOENYI; KOREPATIREGHE MAZA RAPO NDICHA, NA LAZARO OREPATIREGHE RIZAMIE, NAO IDANA UO WAHORESHWA NA OHO KWARIRIRWA NA AIGHU YA AGHAGHOSE, JEKO IVONGO IBAA JIVUIKILO AGADI YA IS NA INYO ERI WANDU WANGI WEDU WISEDIME KURUWUKA CHA KONYU, NA WENYU KURUWUKA CHA KODU."

UJA MZURI UKAGAMBA,'KAMANYA NI HUWO NAKULOMBA EE ABA KUMDUME NYUMBENI KWA ABA ANGU NEKO NAWANIDU WA WOMI WASANU UGHENDE UWIONYE WISECHECHA ANDU AHA KWA MATIRIRO!

ELA ABRAHAMU UKAGHAMBA, 'WANYINYU WEKO NA MUSA NA WALODI NDEWIWISIKIRE AWO! KICHA, CHICHANDIRILO NA KUSUGHUSWA, HATA CHIDIKE-DIKE ANGU KIPIMO MPIMAGHA, NICHO CHENI MCHAAPIMILWA.

NDOE YA MNDUMU UKO NA MALI EREUAEGHE LOLI-LOLI, NAO UKIZOYA KUPIMA MONI UKAGHAMBA NIBONYA WADA NISEWADIE ANDU KUWIKA VIRO VAPO VOSE? UKAGHAMBA, 'NICHARIVUCHUA NGANYA RAPO NA KUAGHA ZIMA MBAA ANDU NICHAAKUMBA VIRO VAPO VOSE NA VILAMBO VAPO. NANI NICHAJIZERA IRANGI JAPO. EE IRANGI, KOKO NA VINDO VINGI VIWIKILO MIAKA MINGI IDANA KUJE KUNYO KUBOILO."

LUKA 6:34,

MARKO 12:43, 44

MARKO 10:24, 25, 27

MATHAYO 6:19-21

MATHAYO 6:1-2

MATHAYO 6:3-4

LUKA 6:38

NA NGERA MWAWIKOPESHA AWA WENI WIDIMAGHA KUMLIPA, MCHAPATA KUKASWA KWA INDOKI, ANGU HATA WAKAUNG'A WADAKOPESHA WIKIWESERIA KUWUNJIRWA. UO OSE UKULOMBAGHA KILAMBO CHINGI KUMNEKE NA UHU UKUSOKAGHA VILAMBO VAKO KUSEVIKOTIE SENA.

WAKIWA, IJI WAFUNYA, WANEKA KUCHUMBA WAZURI. WOSE CHIA IMWERI AWA WIFUNYAGHA KWA WUNGI GHWA MALI RAWO. WAKIWA WANEKA KWA WUKIWA GHAWO NA KWA LUKUNDO WANEKA ICHI WISEDIMAGHA KUWIKA.

KWAKURIE SAKI KWA AWA WIKUNDAGHA MALI KUGHUNGIA WUZURI  GHWA MLUNGU! KWAANGUE NGAMILA KUIDA ILANGA JA SIZANO KUCHUMBA MUNCU UKO NA MALI KUNGIA KWA WUZURI GHWA MLUNGU. NA ELA MAZA IRI RISEDIMIKAGHA KWA MDAMU RADIMIKA KWA MLUNGU.

MSAKEKUWIKIEA MALI AHA NDOENYI, ANDU SOYA NA NGAMA RINONAGHA, NA ANDU VITOI VIBARAGHA NA KUIWA. ELA MUKUWIKIE INYO MMBENI MALI MLUNGUNYI, ANDU SOYA NA NGAMA RISENONAGHA NA ANDU VITOI VISEBARAGHA NA KUIWA ANDUANGI. ANGU ANDU KONI MALI RAKO RIKO, NIKOKONI NA NGOLO YAKO  ICHAAKAIA WORI.

WAMU WABONYA NICHA TU IJI WIKO IMBIRI YA WANDU. AWA NDEWICHAAPATA MAFUNGU GHANGI KUFUMA KWA NDEYO WA MLUNGUNYI. IJI MWAKAFUNYA MAKUWIO GHANGI, MSAKEKAIA SA WAJE WAJI-KUWI SUNAGOGINYI RAWO NA CHIENYI. AWO WAMERIA KUPATA MAFUNGU GHAWO.

MKONU GHWAKO GHWA KIWAKA GHUSAKEMANYA SEJI GHWA KIWOMI GHWA WA BONYA. FUNYA KWA WUMBOA NA KWA KIVISONYI, NIKO NA NDEYO UWONAGHA KIVISONYI UCHAAKULIPA.

NEKENYI WANDU NENYO MCHANEKWA KIPIMO ELA MLUNGU UKAMZERA," EE MKELU, ICHI KIO CHENI ROHO YAKO ICHAKUNDWA NA IVO VINDU VAKO KUVIBONYERE VICHAWUYA VANI?

NIKO HUWO KONI KWA UO UKUWIKIAGHA MONI MALI USEKO NA MALI INGI KWA MLUNGU ANDUANGI. ICHAMFWANA MUNDU KII UKAGHUPATA WURUMWENGU GHOSE NA KUJILAGHASHA IRANGI JAKE? ANGU UCHAFUNYA KII KUINDANA NA IRANGI JAKE?

LUKA 12:16-21

MATHAYO 16:26

MATHAYO 18:19, 20

MARKO 16:17,18

MATHAYO 17;20

MARKO 11:24

MATHAYO 18:18

MARKO 5:36, 9:23

NAWO AGHO GHOSE GHEREBONYEKIEGHE. NIKO UJA BWANA UKAMMBANGA UJA MDUMIKI UKAMZERA.'OHO KU MUNDU UZAMIE NA NDIGHI! KORENIVOYEGHE NANI NGAKULEKIA IJA SILE YOSE. WELEE NDEREKUFWANEGHE NA OHO KUMFUYE WUGHOMA MDUMIKI MMBENYUANGUWADA?

LUKA 7:47

LUKA 7:41, 42

KURUMAGHIA WAGHOMA NA KUFANYA WAGHOMA
UO ULEKWAGHA KATINI WADAKUNDA  KATINI WORI. MUNDU UMU OREKOGHE NA WASILE WAKE WAWI WA IMBIRI OREMLAWIAGHA DINARI MAGHANA MASANU NA WA KAWI MIRONGO MISANU. NAO IJI WALEMWA NI KULIPA UKAWILEKA WOSE WAWI. IDANA NI UAO UCHAMKUNDA KUCHUMBA?

MZURI UMU OREKUNDEGHE KULAWUA MITALO YA WADUMIKI WAKE. HATA IJI WAZOTA KULAWUA, UKAREDWA UMU UREKOGHE NA SILE YAKE TALANTO ELFU IKUMI.

ELA UJA MDUMIKI NDEKOGHE NA KILAMBO CHINGI CHEMLIPA ANDUANGI; KWA HUWO BWANA WAKE UKAFUNYA MOMU UUZO, NA MKAKE NA WANA WAKE, CHIA IMWERI NA VILAMBO VAKE VOSE OREKOGHE NAVO' UPATE KULIPA IJA SILE

NAO UJA MDUMIKI UKAMDUNGIA NGOKORO UKIGHAMBA " KURUMAGHIE NANI EE BWANA NANI NICHAKULIPA ROSE:

NAO UJA BWANA UKAWADWA NI WUGHUMA UKAMLEKA IJA SILE YOSE. UKAMSIGHA UGHENDE CHIA YAKE. ELA UJA MDUMIKI UKAFUMA UKAMKUA UMU WA WADUMIKI WAMBAO UKO NA SILE YAKE YA DINARI IGHANA JIMWERI; UKAMBWADA UKAWOKA KUMNYORA UKIGHAMBA 'NILIPE SILE YAPE'

MDUMIKI MMBAO UKAMDUNGIA NGOKORO UKAMLOMBA UKIGHAMBA,' KURUMAGHIANYE NANI NA INI NICHAKULIPA.

ELA UKAMLEGHIA, UKAGHENDA NA KUMNGIRA KIFUNGONYI HATA WAMERIA KULIPA IJA SILE. NIKO WAJA WAMBAO IJI WA WONA AGHO GHIBONYEKIE WIKAGHENDA NA KUMGHORIA BWANA.

IJI MWANYINYU WAKUKOSERA, GENA KUPOISE NA UO KIVISONYI, UKAKUSIKIRIA KUCHAPATA MGENYI WAKO. ANGUMKAWILEKIA WANDU MAKOSA GHAWO NA NDEYO ONYU UCHAMLEKIA NA INYO WORI

MATHAYO 18:23-35

MATHAYO 18:22, 

MATHAY O 5:25

MATHAYO 5:38-42

MARKO 11:25

MATHAYO 5:23, 24

MATHAYO 6:14

NIKO KWA KUWAWA NANDIGHI UJA BWANA UKAFUNYA MOMU UJA MDUMIKI UNGIRO KIFUNGONYI HATA WAMERIA KULIPA IJA SILE YOSE.

NI HUWO KONI ABA UKO MLUNGUNYI NDECHAMILEKA INYO, NGERA MSELEKANAGHA MMBENI NA MMBENI KWA NGOLO RENYU ROSE.

SIKUZERAA WE, NI MANDU MFUNGADE KUFUYA WUGHOMA, ELA NI MRONGO MFUNGADE NGELO MKIGHENDA KOTINI. ISECHEKAIA UKUGHENJE KWA MTANYI NA MTANYI UKUFUNYE MIKONUNYI KWA ASKARI NA AHO KUNGIRO KUFUNGONYI.

MWASIKIRE ANGU EREGHORELOGHE IRISO KWA IRISO NA IGHEGHO KWA IGHEGHO? ELA INI NAMZERA KUSAKEMLIPIA UO MUNDU UKUKOSERAGHA. MUNDU UKAKUKABA LUI IDUMBU JAKO JA KIWOMI, KUMGHALUSIRE IJO JA KAWI WORI. NA NAGERA MUNDU  WAKUGHENJA KOTINYI UKIKUNDA KUWUSA ISHATI JAKO, KUMSIGHIE NA IKOTI JAKO WORI. MUNDU UKAKULAZIMISHA KUMDUKIE MSIGO GHWAKE KILMETA IMWERI, MDUKIE KILOMETA IWI UO UKULOMBAGHA KUMNEKE, NA UO UKUNDE KUKOPA KUSAKEMLEGHA.

NENYO IJI MWAKAIA KIMUSI MKILOMBA FUENYI WUGHOMA IKAKAIA MKOSANE ILAGHO JINGI NA MDUNGI, NIKO NA NDEYO ONYU UKO MLUNGUNYI UCHAMLEKA INYO MAKOSA GHENYU. NA OHO IJI KWA KAFUNYA KIZONGONA CHAKO MADHABAHUNYI NAO ANYAHO KUKUMBUKE KUKAIA MWACHUMBANE NA MWANINYU, KUSIGHE KIZONGONA, KUGHENDE KUPATANE NA MWANYINYU KANDE, IMA KUCHEFUNYA ICHO KIZONGONA CHAKO 

MUWI MBEU OREFUMIEGHE KUWA MBEU. HATA IJI OREKOGHE UKIWA, RIMU RIKAPOTOKA CHIENYI; NA NYONYI RIKACHA RIKARITA. RIMU RIKAPOTOKA MAGHONYI ANDU KUSEREKOGHE NA NDOE NYINGI. RIKABUKA KWA WUNDU GHWA RIJA NDOE NDINI REREKOGHE. ELA IJI IRUWA JAJOKA JIKARIKORA, NA NAGU MIRI YAKE ISERENGIRIEGHE NDENYI RIKAOMA. RIMU RIKAPOTOKA MIDINYI YA MINJWA; NA IYO MIDI IKAZOGHWA IKARIBWAGHA.

ELA RIMU RIKAPOTOKA NDOE IWURUE, RIKABUKA NA KUVA; IMU IGHANA, NA IMU MIRONGO IRANDADU, NA IMU MIRONGO IDADU.

MATHAYO 7:16

MATHAYO 5:13

MATHAYO 7:17-20

LUKA 13:6-9

JOHANE 15:8

MATHAYO 12:35

AIGHU YA KUVA MATUNDA

MCHAWIMANYA KWA MABONYO GHAWO INYO MOKO KISERERE WURUMWENGUNYI. ELA KISERERE CHIKAFUMWA NI KUSINGA KWARO, MCHACHILUNGA NA KINDOKI? NDECHIFWANE KINDO CHINGI SENA, ELA CHICHADEGWA CHA SHIGHADI CHIWADILO NI WANDU.

KWA HUWU MUDI MUCHA GHWADAVA MATUNDA GHIBOIE NA MUDI GHUZAMIE GHWADAVA MATUNDA GHIZAMIE. MUDI GHUBOIE NDEGHUDIMAGHA KUVA MATUNDA GHIZAMIE HATA MUDI GHUZAMIE KUVA MATUNDA GHIBOIE ANDUANGI. KULA MUDI GHUSEVAGHA MATUNDA GHIBOIE, GHWADADEMWA NA KUKUMBWA MODONYI. KWA WUNDU UGHU, MCHAWIMANYA KWA MATUNDA GHAWO.

MNDUMU OREWAEGHE MTINI GHWAKE MBUWENYI YA MZABIBU. UKACHA UKILOLA MATUNDA GHANGI AIGHU YARO UKAGHISOWA. UKAMZERA UJA MLIMI, ZIGHANA MIAKA IHI IDADU NAAWUYACHA NGILOLA MATUNDA AIGHU YA UGHU MTINI, NGADAGHISOWA IDANA KUGHUDEME, KWAKI GHUNONAGA NDOE DU U?

ELA UJA MLIMI UKAMTUMBILIA"BWANA, GHUSIEGHE NIGHUCHIMBIE MBAI-MBAI, NA UGHU MWAKA WORI NIGHUDUNGIE MBOLEA GHUKAVA MATUNDA MWAKA GHUCHAGHA NI NICHA, ELA GHUKALEMW NI KUVA, NIKO AHO KUGHUDEME."

ABA UCHAKASWA MKAVA MATUNDA MENGI NENYO MCHAWONEKA KUKAIA MOKO WANUGHI WAKO KUFUMANYA NA GHAJA MECHA UKO NAGHO, NA WOKONI MUNDU MMBIWI KUFUMA KWA GHUJA WUWIWI UKO NAGHO WADAFUNYA MAZA RIZAMIE.

IJI MNDUNGI WASIKIRA ILAGHO JA WUZURI ELA NDEJIMTAMBUKIE, UJA MMBIWI WADAACHA NA KUJIINJA NGOLONYI KWAKE, NAO WAFWANANA NA MBEU IPOTOKIE CHIENYI.

NA RIJA MBEU RIPOTOKIE MAGHONYI, NI SA MUNDU UJISIKIRAGHA ILAGHO NAO WAJIWUSA NGOLONYI KWAKE KWA KUBOILWA, ELA NDEWADIE MIRI INGI; WADAKAIA NAJO KWA NGELO VUI, HATA GHIKACHA MATIIRIRO ANGUI KUSUMBULWA  KWA WANDU GHWA ILAGHO IJO, SHWA WORI WADAJISIGHA.

NA IJA MBEU IPOTOKIE MIDINYI YA MINJWA, NI SA MUNDU UJISIKIRAGHA IJO ILAGHO, ELA MASUMBUKO GHA IRANGI IJI NA BEA RA MALI RAJIBWAGHA IJO ILAGHO, NAJO NDEJIVAGHA MATUNDA GHANGI ANDUANGI.

NA IJA MBEU IWALO NDOE IWURUE, NI SA MUNDU USIKIRAGHA IJO ILAGHO, NAJO JAMTAMBUKIA, NAO WADAVA MATUNDA KWA IGHANA, NA KWA MIRONGO IRANDADU, NA KWA MIRONGO IDADU.

MATHAYO 13:3-8

MATHAYO 18-23

SEHEMU YA KANA
KUWANGWA KWA MAISHA MAWISHI
IYO KARAMU YA ARUSI, ELA WIKALEGHA KUCHA. UKADUMA WADUMIKI WAZIMA SENA UKIGHAMBA, 'WIZERENYI AWO WANDU WEREKARIBISHIROGHE, OLENYI NAWIKA VINDO VAPO TAYARI, NJAU NA NGACHE  RIBANDIE RAMERIA KUBWAGWA NA KULA KILAMBO CHEKO TAYARI; CHOONYI ARUSINYI."

ELA AWO WANDU NDEWERETALIEGHE, WIKAGHI BONYA MALAGHO GHAKE GHANGUE WIKAGHENDA CHIA RAWO UMU MBUWENYI KWAKE NA MZIMA KWA KAZI RAKE. NA WAJA WERESIGHARIKIEGHE WIKAWIWADA WADUMIKI WAKE WIKAWIBONYA KIWIWI WIKAWIBWAGHA.

JOHANE 15:16

MARKO 10:18-22

MATHAYO 16:24-25

KUWANGWA
INYO NDEMORENISAGHUEGHE INI ANDUANGI ELA INI INI NEREMSAGHUEGHE INYO NA KUMDUMA MWENDE MUVE MATUNDA, MATUNDA GIDUAGA.

MUNDU UMU OREKOGHE NA WANA WA WOMI WAWI, UKAMZERA WA IMBIRI,"MWANWAPO GHENDA KUBONYE KAZI MBUWENYI KWAPO IDIME."

UJA MWANA UKAMTUMBULIA UKIGHORA "SIENDACHA ELA NYUMA YA MAGHO UKAGHALUA MAGHESHO GHAKE UKAGENDA KUBONYA KAZI  IJA MBUWENYI. NAO NDEE UKAMZERA UJA MRUNA MTINI."GENDA MBUWENYI KUBONYE KAZI."

UKAMBTUMBULIA NDEE UKIGHAMBA"NICHAGHENDA ELA UKAKAIA NYUMBENI UKALIWA GHAJA MALAGHO GHA NDEE. WELEE, NI UAO AGHADI YA WANA AWA WAWI OREBONYEREGHE SEJI NDEE OKUNDEGHE?

KWAKI KWANIWANGA MUCHA? NDEKUWADIE MUCHA UNGI ELA MLUNG MONI. OHO KWAICH, MEMU TO; KUSAKEBWAGHA, KUSAKELAKA, KUSAKEIWA, KUSAKEMZIGHIRIA MNDUNGI KWA TEE. KUSAKEKENGA MNDUNGI NA KUWINEKE ISHIMA NDEYO NA MAYO; BONYA HUWU NA OHO KUCHAKAIA NA MALI MLUNGUNYI OLA KWASOWA WUNDU GHUMWERI, GHENDA KUUZE IVO VOSE KUKO NAVO KUWINEKE WAKIWA.

MNDUNGI UKAKUNDA KUKAIA MNUGHI WAPO, SUTI UKUKANE UO MONI, UGUDUKE MSALABA GHWAKE UNINUGHE. ANGU UO UKUNDAGHA KUJIKIRA IRANGI JAKE UCHAJILAGHASHA. ELA UO UJILAGHASHAGHA IRANGI JAKE KWA WUNDU GHWAPO UCHAJIPATA SENA NDOENYI NA MLUNGUNYI WORI.

MZURI UMU OREM'BONYEREGHE MWANA WAKE KARAMU YA HARUSI, UKAWIDUMA WADUMIKI WAKE WIWIWANGE AWO WEREKARIBISHIROGHE KWA 

JOHANE 6:44-47

JOHANE 1:50

MATHAYO 7:13, 14

LUKA 13:24

UJA MZURI UKAWAWA NI NGOLO, UKADUMA MASIKARI GHAKE, UKAWITOTESHA WAJA WABWAGHI, UKAGHUKORA MUZI GHWAWO. UKAWIZERA WADUMIKI WAKE KARAMU YA ARUSI EKO TAYARI ELA AWA WEREKARIBISHIROGHE NDEWICHEFWANA. KWA KUWA GHENDENYI CHIA RA MATANO, NA AWO WOSE MCHAAWIWONA, MUWIREDE ARUSINYI.

NAO WAJA WADUMIKI WIKAFUMA CHIENYI KOSE WIKAWIKWANYA WOSE WEREWIWONEIEGHE, WAWIWI NA WECHA WORI. NYUMBA YA ARUSI IKACHUA WAGHENYI.

ELA IJI MZURI WANGIA KUWILAWUA WANGENYI WAKE, UKAMMBONA MNUDMU AHO USEWADIE IRWAO HA ARUSI; UKAMZERA," MGHENYI WAPO, KWANGIRIE WADA AHA KUSEWADIE IRWAO JA ARUSI?" NAO UKANYAMA KIMA.

NAO MZURI UKAWIZERA WAJA WADUMIKI,"MFUNGENYI MUNDU UHU NA MUMKUMBE CHA SHIGHADI".

NACHURIA HUWU; WENGI WAWANGILWA-- KWA WUZURI GHWA MLUNGUNYI--- ELA WATINI WASAGHULO. NGELO YAVIKA. WUZURI GHWA MLUNGU GHWAVIKA KAAVUI. NEREMSAGHUEGHE KUFUMA WURUMWENGUNYI. HEENYI, MURWO MARWAO GHAKUKIA, MJIRUMIRIE ILAGHO JIBOIE.

MNDUNGI NDEDIMAGHA KUCHA KWAPO ANDUANGI, NGERA USERUDILO NI UJA ABA ORNIDUMIEGHE, NANI NICHAMRUKISHA ITUKU JA KUTUA MBAI. AWO WSE ABA UNINEKAGHA WICHACHA KWAPO; NA UO UCHAGHA KWAPO, NA JINGI SICHAAMMBINGA ANDUANGI.

KUARUMIRIA ANGU NAKUZERA NAKUWONIEGHE AISI YA MTINI? KUCHAWO NA MAZA MBAA KUCHUMBA IRI.

NGIENYI MKIIDIRIA MNYANGO MSUSE. ANGU MNYANGO NI MSHAPA NA CHIA EGHENDA KUTOTENYI YAANGUE; WANDU NAWO WIIDIRIAGHA AHO NI WENGI. ELA MNYANGO NI MSUSE NA CHIA EHGENDA IRANGINYI NI YA WASI; NAYO NI WANDU WATINI WIIWONAGHA IYO CHIA. FUNGENYI NDIGHI KUNGIA KWA MNYANGO MSUSE, ANGU NAMGHORIA, WENGI WICHAKUNDA KUNGIA, ELA NDEWICHAADIMA ANDUANGI.

MATHAYO 22:2-14

MARKO 1:15

JOHANE 15:19

RUMIRIAGHA INI HATA NGERA WAFWA UCHAKAIA MOYO. WICHANEKWA IRANGI JA KALA NA KALA NA NDEWICHATOTA ANDUANGI! NAKUZERA KUKARUMIRIA KUCHAGHUWONA WUBAA GHWA MLUNGU.

JOHANE 3:7

JOHANE 3:3-5

JOHANE 3:6-8

MATHAYO 9:16-7

JOHANE 3:10-12

JOHANE 3:17-18

JOHANE 11:25-26-40
KUVALWA INDO JA KAWI
KUSAKESHINIKA WEI NAKUZERA SUTI KUVALO KAWI. NAKUGHORIA LOLI; NGERA MUNDU USEVALO KAWI NDEDIMAGHA KUGHUWONA WUZURI GHWA MLUNGU ANDUANGI. NGERA MUNDU USEVALO KWA MACHI NA ROHO NDEDIMAGHA KUNGIA KWA WUZURI GHA MLUNGU ANDUANGI.

ICHO CHIVALWAGHWA KIMUMBI NI MUMBI NA ICHO CHIVALWAGHA KIROHO NI ROHO. MBEO YADAWETA SEJI IKUNDAGHA, LWAKA LWARO KWALUSIKIRA ELA NDEKUIMANYAGHA ANDU IFUMAGHA HATA ANDU IGHENDGHA ANDUANGI. NI KOKONI KWA MUNDU UO OSE UVALWA GHA KWA ROHO.

ZIGHANA MAKATANISHO AGA; WANDU NDEWIKUMBAGHA KIRAKA CHA NGUWO MBISHI KWA IRASI NAGU CHIJA KIRAKA CHICHARASHUA JIJA IRASI NA JIJA ILANGA JICHACHURIKIA. HATA WANDU NDEWIDUNGIRIAGHA DIVEI MBISHI KWA VIRIBA VA KALA WIKABONYA HUWO, VIRIBA VICHABARIKA NA DIVEI ICHADIKA NA VIRIBA VICHANONEKA. ELA WANDU WADADUNGIRIA DIVEI KWA VIRIBA VIWISHINA VOSE VICHAKAIA BANANA.

WELE  OHO KO MWALIMU WA ISRAELI, SENA NDEKUTAMBUKILWAGHA NI MAZA IRI? IKAKAIA NAMGHORIA MAZA RA NDOENYI NENYU NDEMRUMIRIAGHA, MCHARUMIRIA WADA NIKAMGHORIA MAZA RA MLUNGUNYI?

ANGU MLUNGU NDEREMDUMIEGHE MWANA WAKE UGHUTANYE WURUMWENGU ANDUANGI ELA UGHUKIRE. UO UMRUMIRIAGHA MWANA NDETANYAGWA ANDUANGI, ELA UO USERUMIRIAGHA WAMERIA KUTANYWA KWA KUKAIA NDEURUMIRIA KWA MWANA WA ITITI WA MLUNGU ANDUANGI.

INI NUO UKO KURUKA NA IRANGI. UO UNI.

"REDENYI SHWASHWA IJA NGUWO IBOIE KUCHUMBA MUMRUSHE. SENA MUMGIRE PETE CHALENYI KWAKE NA VADU MAGHONYI KWAKE. SENA MREDE IJA NGACHE IBANDIE MUIBWAGHE DIPATE KUJA NA KUBONYA MASEKO. ANGU UHU MWANWAPO OREKOGHE UFUE NAO HOYU OKO MOYO. OREKOGHE ULAGHARIE NAO HOYU WAWONEKA, WIKAZOYA KUJA NA KUBONYA MASEKO.

ELA NGELO IYO MWANWAKE M'BAA OREKOGHE MBUWENYI NAO UKIWUYA MZINYI UKASIKIRA NGOMA NA WANDU WIKIVINA UKAMMBANGA UMU WA WADUMIKI UKAMKTIA. NI MAZAKI IRO.

UKAMTUMBULIA, UJA MWANYINYU WACHA, NA NDEYO WAM'BWAGHIA IJA NGACHE IBANDIE KWA KUKAIA WAMPATA UKO BANANA.

NAO UKAJOKWA NI MACHU UKALEGHA KUNGIA MZINYI. NIKO NDEE UKAFUMA NA KUMUOYA UNGIE.

ELA UKAMTUMBULIA NDEE UKAGHAMBA"ZIGHANA MIAKA YOSE IHI NAKUDUMIKIA NA JINGI SIKOSERE MOMU GHWAKO ANDUANGI; ELA JINGI NDEKUNINEKIE HATA NDAGHINA CHENI NIBONYE MASEKO NA WAGHENYI WAPO.

JOHANE 4:34 

JOHANE 6:29

VINDO VAPO NI KUBONYA LUKUNDO LWA UO ORENIDUMIEGHE NA KUIMERIA KAZI YAKE NA KAZI YA MLUNGU NIYO IHI; INYO KUMRUMIRIA UO OREMDUMIEGHE.

NAO UKAGHAMBA MNDUMU OREKOGHE NA WANA WA WOMI WAWI UJA MTINI UKAMZERA NDEE"ABA, NIWAGHIE IFWA JAPO". NIKO UKAWIWAGHIA MALI RAKE.

NYUMA YA MATUKU MATINI UJAMTINI UKAKWANYA VOSE OREKOGHE NAVO UKADAMBA CHA ISANGA JA KULA; NA AJA UKATUMIA PESA RAKE KWA MAZA RA KISHA KISHA. HATA IJI WAMERIA KURITUMIA PESA ROSE, NJALA MBAHA IKANGIA ISANGA JIJA UKAZOYA KUSOWA VINDO UKASIGHWA UEKERI NA WAGHENYI WIKAMSIGHA.

UKAGHENDA UKAANDIKWA KAZI NI MNDUMU WA ISANGA JIJA UKAMGHENJA MBUWENYI KWAKE KULISHA NGUWE. NAO UKAKUNDA KUJA MAKANDA GEREJIGWAGHA NI RIJA NGUWE. NAO IJI WAPATA AKILI NICHAUKAGHAMBA; NI WADUMIKI WALINGA WA ABA WIJAGHA NA KUGHODA NA KUSIGHARA NANI AHA NIATOTA KWA NJALA. NICHAWUKA NIMGHENDIE ABA NIMZERE. "ABA NABONYERE KAUNGA IMBIRI YA MLUNGU NA IMBIRI KWAKO, HATA SIFWANE INI KUWANGWA MWANWAKO ANDUANGI; KUNIBONYE INI SA UMU WA WADUMIKI WAKO.

NAO UKAWUKA UKAZOYA KUWUYA KWA NDEE. HATA IJI OREKOGHE KULA KONI NDEE UKAMBONA UKANGILWA NI WUGHOMA UKAMKIBIRIA NA KUMSHISHIDIA, UKAMSUSUGHA.

UJA MWANA UKAMZERA, ABA NABONYERE KAUNG'A IMBIRI YA MLUNGU NA IMBIRI KWAKO HATA SIFWANE INI KUWANGWA MWANWAKO ANDUANGI.

ELA NDEE UKAWIZERA WADUMIKI WAKE,' ELA UENDACHA UHU MWANWAKO UNONIE MALI RAKO NA MALAYA UO KWAMBWAGHIE IJA NGACHE IBANDIE."

NDEE UKAMZERA,"MWANA WAPO, OHO DADAKANYA MATUKU GHOSE NA VOSE VIKO VAPO NI VAKO. NI HACHI PUTU KUBONYA MASEKO NA KUBOILWA; ANGU UHU MWANYINYU OREKOGHE UFUE NA HOYU OKO MOYO; OREKOGHE ULAGHARIE, NAO IDANA WAWONEKA.

NGERA MSEGHALUKAGHA NA KUWUYA SA WANAKE WATINI, JINGI NDEMCHANGIA KWA WUZURI GHWA MLUNGUNYI ANDUANGI. ANGU MWANA WA MDAMU ODEECHA KUKIRA ICHO CHERELAGHARIEGHE HUWO KONI NDEYO ONYU UKO MLUNGUNYI NDEBOILWA GHA WEI UMU WA AWA WATINI ULAGHAYE ANDUANGI.

ANGU MLUNGU OREKUNDIEGHE WURUMWENGU, HATA UKAMFUNYA MWANA WAKE UVALWAGHWA WA ITITI, UO OSE URUMIRIAGHA KWAKE USE TOTE ANDUANGI ELA UKAIEGHE NA IRANGI JA KALA NA KALA. WELEE, KWARUMIRIA AGHO?

LUKA 15:11-32

MATHAYO 18:3-14

JOHANE 3:16

JOHANE 11:26

MATHAYO 6:24

LUKA 14:28-33

LUKA 16:10-12

MATHAYO 10:16

                                  ,                                                                  

WANUGHI NA WADUMIKI

MNDUNGI NDEDIMAGHA KUWIDUMIKIA WEKE BWANA WAWI: KWAKUKAIA UCHAZAMILWA NI UHU, NA KUMKUNDA UJA; ANGU UCHAKUFUNYA KWA UMU NA KUMMENYA UJA MZIMA. NENYO DEMDIMAGHA  KUMDUMIKIA MLUNGU NA MALI ANDUANGI.

NANI KONYU UKAKUNDA KUAGHA MNARA USESEAGHA KIDOMBO NA KUTALA IGHURI JARO NGERA UKO NA PESA RIKATE RA KUGHUMERIA. ISECHE KAIA NYUMA YA KUAGHA  MSINGI, ULEMO NI  KUGHEMERIA, NA WANDU WOSE WIWONAGHA WIZOE KUMSEKA UKIGHAMBA," MUNDU UHU OREZOEGHE KUAGHA UKALEMWA NI KUMERIA."

ANGU OKO MZURI UAO UGHENDAGHA KULWA NA MZURI MMBAO USESEAGHA KIDOMBO KANDE, NA KUBONYA NJAMA NGERA WADIMA KULWA NA UO UCHAGHA NA WANDU ELFU MIRONGO IWI, KWA WANDU ELFU IKUMI UKO NAWO. NAO IJI WAWONA NDEDIMAGHA, WANDUMA WANDU KULOLA MAPATANO GHA SERE, IJI UJA MZURI MMBAO UDUAGHA KULA.

NI HUWO KONI UO OSE USESIGHAGHA VOSE UKO NAVO NDEDIMAGA KUKAIA MNUGHI WAPO ANDU-ANGI.

UO UKO MLOLI KWA GHAJA MATINI NA NDIGHI OKO MLOLI KWA GHAJA MABAA WORI NA UO USEKO MLOLI KWA KAJA KATINI NA NDIGHI, DEUKO MLOLI KWA GHAJA MABAA WORI. IDANA NGERA MSEREKOGHE WALOLI KWA MALI RISENE HACHI RA NDOENYI NANI UCHAAMRUMIRIA KWA MALI RALOLI? NA NGERA MSEKO WA LOLI KWA MALI RA WANDU WAZIMA, NANI UCHAAMNEKA IRO RIKO RENYU?

IDANA INI NIAMDUMA SA NG'ONDI AGHADI YA VIKWAU MKAIE NA AKILI SACHOKA, NA WA MBOA SA MBUGHI.

INYO MWAMANYA ANGU AWO WITALWAGHA KUBONYA NGUMA AIGHU YARIJA MBARI ZIMA, WEKO NA NDIGHI AIGHU KWAWO, NA WABAA WAWO WADAWIBONYERA NGUMA. ELA KONYU ISEKAIE HUWO ANDUANGI; ELA HUWO OSE UGHAMBAGHA UKAIE M'BAA KONYU SUTI UWUYE MDUMIKI ONYU NA UO OSE UCHAAGHAMBA UKAIE IMBIRI KONYU, SUTI UWUYE. MZUMBA WA WOSE.

MKONGO ANGU KIFUNGONYI DIKALEGHA KUKUTESIA?

MARKO 1:42-45

JOHANE 13:17

JOHANE 8:31

MATHAYO 23:2-12

NAO MONI UCHAWITUMBULIA" NAMGHORIA LOLI, IJI MORELEGHIEGHE, KUM'BONYERA NICHA UMU WA AWA WATINI, HUWO NI INI MONI MSERENIBONYEREGHE" GHA KALA NA KALA, ELA WAHACHI WICHAGHENDA KWA IRANGI JA KALA NA KALA.

INYO MWADANIWANGA MWALIMU NA BWANA NENYO MWABONYA NICHA ANGU NIKOKONI NIKO. IKAKAIA INI BWANA NA MWALIMU ONYU NAMUOGHOSHA MAGHO GHENYU YAMFWANA NA INYO WORI KUOGHOSHANA MAGHU MMBENI NA MMBENI. ANGU INI NAMMBIKIA FWANA ERI INYO M'BONYEGHE WOKONI SEJI NAMBONYERA.

MATHAYO 25:31-46

JOHANE 13:13-15

UANIWUSA INI NA UO UNIWUSAGHA INI UAMMBUSA UO ORENIDUMIEGHE WORI.

LUKA 9:60

LUKA 10:2

LUKA 9:62

JOHANE 14:12

JOHANE 12:26

MATHAYO 10:7-8

MATHAYO 12:30

LUKE 10:5-7

JOHANE 13:20

KAZI MBAA
WISIGHE WAFU WIRIKE WAFU WAWO, ELA OHO GHENDA KUCHILE MALAGHO GHA WUZURI GHWA MLUNGU. MVONO NI MUNGI ELA WABONYI KAZI NI WATINI, MLOMBENYI UO BWANA WA MVUNO UWIGHENJE WABONYI KAZI MVONONYI KWAKE. "NDEKUWADIE MNDUNGI UKAZOYA KULIMA NA IGHEMBE JA NG'OMBE, SENA UZIGHANEGHE NA NYUMA UFWANAGHA KWA WUZURI  GHWA MLUNGU ANDUANGI.

UO UNIRUMIRIAGHA UCHABONYA KAZI NIRIBONYAGHA; EE UCHABONYA NA ZIMA MBAA KUCHUMBA IRI, ANGU NIAGHENDA KWA ABA. UO OSE UKUNDAGHA KUNIDUMIKIA, NI SUTI UNINUGHE INI, NA ANDU NICHAAKAIA INI, NIKOKONI NA MDUMIKI WAPO UCHAAKAIA WORI; MNDUNGI UKANIDUMIKIA, UO MONI UCHABONYERWA ISHIMA NI ABA.

NENYO MKIGHENDA CHILENYI,"WUZURI GHWA MLUNGU GWAVIKA KAAVUI" WIBOISENYI WAKONGO, WIRUKISHENYI WAFU, WIELESHENYI AWO WIKO NA SIMA, RIWINGENYI PEPO. MWANEKWA DUU, MFUNYE DUU.

UO USEKO ANDWAMWERI NANI WADALWA NANI; NA UO USEKWANYAGHA ANDWAMWERI NANI WADASAGHISA.

KASIKIRA MWANGIA NYUMBA INGI, IZERENYI, KANDE SERE NDEIKAIE AIGHU YA NYUMBA IHI.' NA IKAKAIA MNDUNGI WA SERE OKO ANDENYI YA NYUMBA IJA SERE ENYU ICHAKAIA AIGHU KWAKE, ELA IJI USEKO SERE ENYU ICHAMMBURIA.

NENYO KAENYI ANDENYI YA IYO NYUMBA CHENI MKIJA NA KUNYWA IVO VOSE MCHAANEKWA, ANGU YAFWANA M'BONYI KAZI ULIPO MAFUNGU GHAKE.

UO UMMBUSAGHA MNDUNGI NIMDUMAGHA. IJI WANDU WAMTIRIRA ANDENYI  YA MUZI GHUMU MUGHUGHENDIE MUZI MZIMA NAMGHORIA LOLI, NDEMCHAA-MERIA MIZI YOSE YA ISRAELI, IMBIRI MWANA WA MDAMU USECHEE. NGERA MNDUNGI WALEGHA KUMKARIBISHA ANGU KUSIKIRA MALGHO GHENYU, IJI MWAKAFUMA IYO NYUMBA ANGU UGHO MUZI, MGHUGHUDUO TERI YA MAGHUNYI KONYU NAMGHORIA LOLI, ITUKU JA KUTANYWA MUZI UGHO GHUCHAKABWA KUCHUMBA MIZI YA SODOMA NA GOMORA.

UO OSE UGHIWADIAGHA MALAGHO AGHA MUGHORA GHA, WANISIKIRA INI, NA AWO WIMMENYAGHA INYO KWA WUNDU GHWA MALAGHO GHENYU GHA LOLI, WANIMENYA INI. KWA KUNILEGHA WAMLEGHE UO ABA UNIDUMIERUMAGHIENYI MATIRIRO  KWA WANDU GHWARO. UO UMANGAGHA NA IRUMIRIO UCHAKIRWA.

MATHAYO 10:17-20

JOHANE 15:20-21

JOHANE 15:22-25

ZABURI 35:19

LUKA 12:49-53

MATHAYO 10:21

MATHAYO 10:23

JOHANE 15:18

JOHANE 15:19

MKULINDIE NA WADAMU, ANGU WICHAMCHENJA MANDUNYI NAWO WICHAMKABA NA VIBOKO ANDENYI YA SONAGOGI RAWO. MCHAGENJWA IMBIRI YA AWO WIBONYAGHA NGOMA NA WUZURI KWA WUNDU GWAPO; MPATE KUCHILA IJO ILAGHO JIBOIE KWAWO NA KWA MBARI ZIMA WORI.

ELA IJI WAMGHENJA MANDUNYI, MSEKAMBO NI CHONGO WEI MGHORA WADA ANGU NGERO YARO IKAVIKA, MCHANEKWA GHA KUGHORA. ANGU MALAGHO MCHAGHORA SI GHENYU GHANGI ELA NI GHA ROHO WA NDEYO ONYU UKO ANDENYI KONYU. KUMBUKENYI ANGU MDUMIKI NDEKAIAGHA M'BAA KUCHUMBA BWANA WAKE. NGERA WERENITIRIRIEGHE INI, WICHAMTIRIRA NA INYO WORI, NGERA WEREJIWADIEGHE ILAGHO JAPO WICHAJIWADIA NA YENYU WORI.

NGERA SERECHIEGHE NA KUGHORA NAWO, KUMANGU, NDEWIWADIE KAUNG'A ELA IDANA NDEWIWADIE JEKUDEDERIA KWA WUNDU GHWA KAUNG'A YAWO. UO UZAMILWAGHA NI INI, WADAZAMILWA NI ABA WORI. NGERA SERECHIEGHE NA KURIBONYA IRO KAZI MNDUNGI JINGI USERIBONYERE, KUMANGU NDEWIWADIE KAUNG'A ELA IDANA WAWONIE AGHA NIGHIBONYERE WIKARAMILWA NI INI, HATA NA ABA WORI. ELA GHAKAIA GHAJA GHIANDIKILO SHARIENYI KWAWO GHIPATE KUKATIA'WEREZAMILOGHE NI INI DUU.

NACHEE KUKORA MODO NDOENYI. NANI NABOILWAGHA SAKI NGERA GHWADABUKA! MUAGHESHA NECHA KUREDA SERE NDOENYI? HATA SIKO KUNGI ELA NI MAWAGANYIKO! KUFUMA IDANA WANDU WASANU WA NYUMBA IMWERI WICHAWAGHANYIKA WADADU KWA WAWI NA WAWI KWA WADADU WITANGALANAGHA . NAMGHORIA MALAGHO AGHA, MPATE KUKAIA NA SERE ANDENYI KWAPO; MCHAKAIA NA WASI WURUMWENGUNYI, ELA KAIENYI NA NGOLO, INI NAGHUSIMA WURUMWENGU.

JOHANE 16:33

NIWINEKIE ILAGHO JAKO, WIKAZAMIA WURUMWENGU ANGU WISEKO WA WURUMWENGU; SEJI INI WORI NISEKO WA WURUMWENGU ANDUANGI. SILOMBAGHA KUWIFUNYE WURUMWENGUNYI, ELA NAWOMBA KUWILINDIE NA UJA MBIWI. AWO NDEWIKO WA WURUMWENGUNYI SA IJI INI NISEKO WA WURUMWENGUNYI. KUWIWIKE WIKAIE WAKO WENI KWA CHIA YA IYO LOLI; IJO ILAGHO JAKO NIYO LOLI.

SA IJI KONI KORENIDUMIEGHE WURUMWENGUNYI NANI WOKONI NAWIDUMA AWO WURUMWENGUNYI; NA KWA WUNDU GWAWO NAKUWIKA INI MONI KWAKO ERI NAWO WENI WIBONYO KUKAIA WAKO WENI KWA IYO LOLI. NANI SIWILOMBIAGHA AWO WENI WIEKERI ANDUANGI, ELA NA HATA AWO WICHAANIRUMIRIA KWA WUNDU GHWA ILAGHO JAWO ANGU WOSE WIKAIE KINDO CHIMWERI, WURUMWENGU GHUPATE KURUMIRIA ANGU NI OHO KURENIDUMIEGHE.

JOHANE 17:1-26

JESU KUWILOMBIA WANUGHI WAKE

ABA, NGELO YAVIKA; MKASE MWANA WAKO, NA MWANA WAKO WORI UKUKASE OHO. ANGU KOREMNEKIEGHE NGUMA AIGHU YA WADAMU WOSE, UWINEKE IRANGI JA KALA NA KALA WAJA KOREMNEKIEGHE.

NAJO IRANGI JA KALA NA KALA NIJO IJI: WIKUMANYE OHO MLUNGU WA LOLI KUEKERI, NA KUKASA OHO AHA NDOENYI, NAIMERIA IJA KAZI KORENEKIEGHE NIIBONYE. IDANA ABA, NIKASE INI IMBIRI KWAKO, KWA UGHO WUBAA NEREKOGHE NAGHO IMBIRI YA KUUMBWA KA WURUMWENGU. NAKUBONYERE KUMANYIKE KWA WANDU AWA KORENINEKIEGHE WURUMWENGUNYI. WEREKOGHE WAKO, KUKANINEKA INI, NAWO WAMERIE KUJIWADA ILAGHO JAKO. IDAND WAMERIE KUMANYA VOSE KUNINEKIE VEDE FUMA KWAKO, KWA KUKAIA NAWINEKIE IJO ILAGHO KORNINEKIEGHE, NAWO WAJIWADA NA KUMANYA ANGU, NEDEFUMA KWAKO SENA WIKARUMIRIA ANGU NI OHO KORENIDUMIEGHE.

INI NAWILOMBIA AWO, SIGHULOMBIAGHA WURUMWENGU ANDUANGI. ELA NAWILOMBIA AWO KORENINEKIEGHE, ANGU AWO NI WAKO. VOSE NIKO NAVO NI VAKO NA VAKO NI VAPO; NANI NAAWOYAKASWA ANDENYI KWAKO IDANA NIACHA KWAKO, SIKO SENA WURUMWENGUNYI. ABA MWELI WILINDIE KWA IRINA JAKO IJO JENI KORENINEKIEGHE, WIPATE KUKAIA KINDO CHIMWERI SA IJI KONI IS DIKO UMWERI.

IJI NEREKWANYEGHE NAWO, NEREWIWIKIEGHE BANANA KWA IJO IRINA JAKO KORENINEKIEGHE. NAWILINDIRIE, HATA UNGI NDERELAGHARIEGHE, ELA UO MWANA WA KUTOTA; ERI MAANDIKO GHIKATISHO. IDANA NIACHA KWAKO, NANI NAGHIGHORA MALAGHO AGHA WURUMWENGUNYI, ERI KUBOILWA KWAPO KUKATE KUCHUO ANDENYI NGOLONYI KWAWO.

SEHEMU YA KASANU

ILAGHIRO
INYO KIVALWA CHA CHOKA! MDIMA WADA KUGHORA MALAGHO MECHA MIKAIA WAWIWI? ANGU MUNDU WADADEDA GHAJA GHENI GHACHUA NGOLONYI

IJI LUMA LWA KENYI LWAVIKA MWADAGHAMBA, 'NDOE IKAIA NICHA ANGU MLUNGUNYI KWATINIKA NA KUKAIA NA MARUNDU. IDANA INYO MWAICHI KUTAMBUA VIMU KWA KUZIGHANA MAWINGUNYI, NENYO MWALEMWA NI KUTAMBUA MALAGHO GHA NGELO IRI?

MARKO 8:38

MATHAYO 12:39-42

MATHAYO 11:16-19

MATHAYO 12:34

MATHAYO 16:2-3

ICHI KIVALWA
ANGU UO UCHAANIWOWONIA WAYA NI NA MALAGHO KWA KIVALWA ICHI CHA KULAKA NA KAUNG'A, MWANA WA MDAMU WORI UCHAAMBONIA WAYA, KASIKIRA WACHA NA WUBAA GHWA NDEE ANDWAMWERI NA WEKE MALAIKA WIELIE.

KIVALWA CHA WUWIWIW NA KULAKA CHIALOLA MWAKILIMBITI ELA NDECHICHANEKWA MWAKILIMBITI, KUCHUMBA UO WA MLUDI JUNA. ANGU SA IJI KONI JONA OREKAIEGHE MATUKU ADADU NA VIO VARO ANDENYI YA KIFU CHA MNGUMI, NIKO KONI NA MWANA WA MDAMU UCHAAKAIA  ANDENYI NDOENYI MATUKU ADADU.

WANDU WA NINEVE WICHAWUKA AIGHU YA KIVALWA ICHI KUTANYONYI, NAWO WICHACHITANYA KIVALWA ICHI KUKAIA CHAKOSERE, ANGU WANINEVE WEREHERIEGHE KWA WUNDU GHWA MACHILA GHA JONA; NA AHA JEKO ILAGHO IBAA KUCHUMBA SOLOMONI.

ELA NICHIFWANANISHA NAKI KIVALWA ICHI? CHIAFWANANA NA WANAKE WIKO KIDOMBO SOKONYI WIKIWANGANA NA WAMBAO, WIKIGAMBA,'DEREMKABIEGHE MISHEREMBE MKALEGHA KUVINA, DEREBORIEGHE CHUMBO RA WASI MKALEGHA KULILA'.

ANGU JOHANE ORECHIEGHE UKIFUNGA USEJAGHA HATA USENYWAGHA, NAWO WIKAGAMBA, 'OOKA NA PEPO' MWANA WA MDAMU ORECHIEGHE UKIJA UKINYWA NAWO WIKAGAMBA,'MZIGHANENYI MUNDU WA LWAFUO,MMBONGERI NA MGHENYI WA WAWADI WUSHURU NA WAKAUNG'A. ELAIMA IJA HEKIMA YA NEKWA HACHI  NI KAZI RARO.

MBARI ROSE NAO UCHAWITANYA AWA NA AWA SEJI MLISHA UTANYAGHA NG'ONDI RIFUME KWA MBURI; UCHAWIKA NG'ONDI KWA MKONU GHAKE GHWA KIWOMI NA MBURI KWA MKONU GHWAKE GHWA KIWAKA.

NIKO MZURI UCHAWIZERA WAJA WIKO KWA MKONU GHWAKE GHWA KIWOMI."CHOONYI INYO MRASIMILWAGHA NI ABA, MMBUSE IWA JA WUZURI MOREBOISIROGHE KUFUMA WURUMWENGU GHWAZOYA KUUMBWA. ANGU NEREKOGHE NA NJALA, MKANINEKA VINDO, NEREOMIEGHE MKANINEKA MACHI, NEREKOGHE MGHENYI MKANIKARIBISHA NEREKOGHE DUU MKANIRUSHA NGUWO, NDREKO GHEMKONGO MKACHA KUNIZIGHANA, NEREKOGHE KIFUNGONYI MKANICHEA."

NIKO WAHACHI WICHAMTUMBULIA'BWANA NI LII DEREKUWONIEGHE KUKO NA NJALA DIKAKUNEKA VINDO, ANGU KUOMIE DIKAKUNYOSHA MACHI? NA LII DEREKUWONIEGHE KUKO MGHENYI DIKAKUKARIBISHA, ANGU KUKO DUU DIKAKURUSHA NGUWO? NI LII DEREKUWONIEGHE MKONGO ANGU KIFUNGONYI DIKACHA KUKUZIGHANA?

AHO MZURI UCHAWITUMBULIA" NAMGHORIA LOLI IJI MOREWIBONYEREGHE AWO WANIDU WATINI MODENIBONYERA INI MONI.

NIKO AHO UCHAWIZERA WAJA WIKO KWA MKONU GHAKE GHWA KIWAKA," FUMENYI KWAPO INYO MMBWASIRIRO NJOWE MWENDE KWA MODO GHWA KALA NA KALA GHOREBOISIROGHE UO IBILISI NA WEKE MALAIKA WAKE. ANGU NEREKOGHE NA NJALA MKANIIMA VINDO, NEREOMIEGHE MKANIMA MACHI. NEREKOGHE MGHENYI NENYO NDEMORENIKARIBISHIREGHE, NEREKOGHE DUU MKALEGHA KUNIRUSHA NGUWO. NEREKOGHE MKONGO NA KIFUNGONYI, NENYO NDEMORENIZIGHANIREGHE ANDUANGI.

NAWO WICHAMTUMBULIA " NI LII DIKUWONIE NA NAJALA, NA KAU, KUKO MGHENYI, ANGU KUKO DUU, KUKO ANGU UJA MWANA WA MDAMU WORI NDERECHEGHE KUDUMIKILWA ANDU ANGI, ELA KUDUMIKA UO MONI, NA KUFANYA IRANGI JAKE JIKAIE WUKOMBOLI KWA WENGI. NGERA MWAGHIMANYA AGHA MWARASIMILWA MKAGHIBONYA.

MKAGHIWADIA MAFUNDISHO GHAPO, MCHAKAIA WANUGHI WAPO. WALIMU WA SHARIA NA MAFARISAYO NIWO WABAA WEFUNDISHA SHARIA RA MUSA; KWA HUWO AGHO GHOSE WIMZERAGHA, GHIWADENYI NA KUGHIBONYA, ELA MSAKEBONYA SEJI WIBONYAGHA; ANGU AWO WADAGHORA ELA NDEWIBONYAGHA ANDUANGI. WADAFUNGA MIZIGO ILEMERE ISEDUKIKAGHA NA KUWIDUKISHIRA WANDU MAWEGHENYI, ELA AWO WEDI NDEWIWADAGA HATA NA CHALA CHENI. MABONYO GHAWO GHOSE WADABONYA WIKIKUNDA KUWONWA NI WANDU, NAGU WAGHIBONYA MAFINDIKIO GHAWO NA HEMU RA NGUWO RAWO RIKAIE MBAA; WAKUNDA MALALO GHA ISHIMA KARAMUNYI NA VIFUMBI VA IMBIRI SUNAGHOGHINYI NA KUROGHOLIA SOKONYI WIKIWANGWA NI WANDU MWALIMU. ELA INYO MSAKEWANGWA MWALIMU ANGU MWALIMU ONYU NI UMWERI NA INYO MMBOSE MOKO WANYINYU.

SENA MSAKEMMBANGA MNDUNGI ABA AHA NDOENYI NAGO NDEYO ONYU NI UMWERI UKO MLUNGUNYI HATA MSAKEWANGWA BWANA ANGU BWANA ONYU NI UMWERI NUO KRISTO. UO UKO MB'AA AGHADI KONYU UCHAWUYA MDUMIKI ONYU; NA UO OSE UKUJOSAGHA MONI UCHASERWA NA UO UKUSERAGHA MONI UCHAJOSWA.

NGELO MWANA WA MDAMU UCHAAGHA NA WUBAA GHWAKE NA WEKE MALAIKA WOSE WIKO ANDWAMWERI NAO, UCHASEA KIDOMBO AIGHU YA KIFUMBI CHAKE CHA NGUMA. NA IMBIRI KWAKE WICHAKWANYIKA WANDU WA CHOONYI KWAPO INYO MMBOSE MSUMBUKAGHA NA KULEMERELWA NI MISIGO, NANI NICHAMHORESHA! MKUNGIRE GONGOLO YAPO, MKUFUNDISHE KWAPO, ANGU NE MUNDU WA WUMBOA INI, NA WA NGOLO EKUSERA, NENYO MCHASIKIRA KUHOA ROHONYI KONYU. ANGU GONGOLO YAPO YABOIE NA MSIGO GWAPO GHWAANGUE.

AWA MSAGHUE KUNINUGHA KWA KIVALWA ICHI MCHAVISERA VIFUMBI VA NGUMA ITUKU JIMU NA KURITANA MBARI NA AWO WIRIKURISHIRE NGOLO RAWO NA KULEGHA MALAGHO GHA HACHI.

MATHAYO 11:28-30

MATHAYO 19:28

MALALO GHENYU

ELA IDANA NIAGENDA KUMBOISIRA MALALO. NANI NGAGENDA NA KUMBOISIRA MALALO NICHAWUYA SENA NIMDO CHA KWAPO, MPATE KUKAIA ANDU NIKAIGHA MSAKEJA WASI NGOLONYI KONYU, MRUMIRIRIENYI MLUNGU NIRUMIRIENYI NA INI WORI. NYUMBENYI KWA ABA GHEKO MALALO MENGI GHEKAIA; NGERA GHISEREKOGHE, KUMANGU NAMERIE KUMGHORIA. NIAGHENDA IDANA, ELA NIWUYA SENA KONYU. NGERA MORENIKUNDIEGHE LOLI MWADABOILWA, ANGU NIAGHENDA KWA ABA, ANGU ABA NI MBAA KUCHUMBA INI.

MSAKESHINIKA KUTAMBUKILWA KWARO IJI NAGHORA; KWA NGELO NDINI NDEMCHAANIWONA SENA KUIDA NGELO NDINI MCHAANIWONA'. NAMGHORIA LOLI, INYO MCHALILA NA KUDIKWA NI MBORI, ELA WURUMWENGU GHUCHABOILWA MCHAKAIA NA WASI, ELA WASI GHONYU GHUCHAGHALUSWA KUKAIA KUBOILWA.

IJI MUKA WAKAKUFUNGUA, WADAKAIA NA WASI ANGU NGELO YAKE EKUMBA LUFU YAMERIA KUVIKA; ELA IJI MWANA WAMERIA KUVALWA WADALIWA LUJA LUWAWO LOSE KWA KUBOILWA, ANGU MUNDU WAVALWA WURUMWENGUNYI. NA IDANA MOKO NA WASI, ELA NICHAMCHEA SENA, NA NGOLO RENYU RICHACHULWA NI KUBOILWA, NA KUBOILWA KONYU MNDUNGI NDEDIMAGHA KUMSOKA ANDUANGI.

JOHANE 14:2

JOHANE 14:1-3

JOHANE 16:19-20

JOHANE 16-21-22

ILAGHO JA ROHO
UJA ROHO NUO UNEKAGHA IRANGI. MKANIKUNDA MCHAIWADIA MEMU YAPO. NANI NICHAMLOMBA ABA NAO UCHAMNEKA MTESIA MZIMA, UCHAAKAIANYA NA INYO KWA KALA NA KALA. UO NI ROHO WA LOLI, WURUMWENGU GHUSEDIMAGHA KUMBUSA, ANGU GHUSEDIMAGHA KUMMBONA; HATA KUMMANYA ANDUANGI. ELA INYO MWAMWICHI, ANGU OKO ANDWAMERI  NENYO, NAO UCHAKAIA ANDENYI KONYU.

SICHAAMSIGHA WAKIWA ANDUANGI, ELA NICHACHA KONYU. ELAIMA NAMGHORIA LOLI, ICHAMFWANA INYO INI NGAGENDA, ANGU NGERA NISEGHENDAGHA, UJA MTESIA NDECHAAMCHEA ANDUANGI; ELA NGAGENDA, NICHAMDUMA KONYU.

NA OMONI KASIKIRA WACHA, UCHAGHUWONYERA WURUMWENGU WORINYI SEJI GHUKOSERE; KWA KAUNG'A NA KWA HACHI NA KWA KUTANYWA. KWA KAUNG'A ANGU WISENIRUMIRIEGHE INI, KWA HACHI ANGU NIAGHENDA KWA UJA ABA, NENYO NDEMCHAANIWONA SENA; KWA KUTANYWA, ANGU M'BAA WA WURUMWENGU UGHU WAMERIA KUTANYWA.

NEKO NA MALAGHO MENGI GHEMGHORIA, ELA NO EMDIMAGHA KUGHIWADA IDANA ANDUANGI. ELA KASIKIRA WACHA UJA ROHO WA LOLI, UCHAMGHENJA KWA LOLI ROSE, ANGU NDEECHAGORA KWA NGUMA YAKE MONI ANDUANGI ELA UCHAMGHORIA AGHO GHENI UGHISIKIRAGHA, SENA UCHAMGHORIA MAZA RICHAGHA.

UO MONI UCHANIKASA INI, ANGU UCHAMGHORIA AGHO GHENI UCHAAGHIWUSA KUFUMA KWAPO. VOSE VIKO NA ABA NI VAPO. NIKO NAMZERA ANGU UO ROHO UCHAWUSA GHAPO NA KUMGHORIA INYO. NI NDEE MWANA UAO KONYU KASIKIRA WALOMBWA SAMAKI NI MWANWAKE, UCHAAMNEKA CHOKA WULALO GHWA SAMAKI ANGU ULOMBE IGHI NAO UMNEKE KISHUSE? IKAKAIA INYO MUKO WAWIWI, MWAICHI KUWINEKA WANA WENYU MANOSI MECHA, ABA  WA MLUNGUNYI UCHACHUMBA SAKI KUWINEKA ROHO MWELI AWA WIMLOMBAGHA?

ELA IJI WACHA UJA MTESIA, UO NICHAAMDUMA KONYU KUFUMA KWA ABA, NAO NUO ROHO WA LOLI UFUMAGHA KWA ABA, UO UCHANISHUHUDIA INI. UCHAAMFUNDISHA KUWA ILAGHO, NA KUMKUMBUSHA MAZA ROSE NEREMGHORIEGHE.

JOHANE 6:63

JOHANE 14:15-17

JOHANE 14:18

JOHANE 16:7-13

JOHANE 16:14-15

LUKA 11:11-13

JOHANE 15:26

JOHANE 14:26

KUWANGILWA IRANGI
UO OSE  UREMIRIAGHA KWA MWANA UCHAKAIA NA IRANGI JA KALA NA KALA. MNDUMUM OREBONYEREGHE KARAMU MBAA, UKAWIWANGA WANDU WENGI NAO IJI NGELO YA KARAMU YAVIKA, UKAMDUMA MDUMIKI  WAKE UKA WIZERA WAJA WEREWANGI LOGHE CHOONYI VINDO VOSE VAKAIA TAYARI.

ELA WOSE UMU-UMU WIKAZOYA KUKUDEDERIA. WA IMBIRI UKAGHAMBA NAGHUA MBUWA NA NI SUTI  NINGHENDE KUIZIGHANA; NAKULOMBA KUNISIGHE. NA UMU UKAGHAMBA, 'NAGHUA NG'OMBE IKUMI RELIMA, NANI NIAGHENDA  KURITIMA; NAKULOMBA KUNISIGHE, NA UMU UKAGHAMBA ' NALOWUA MUKA KWA HUWU SIDIMAGHA KUCHA ANDUANGI.

NIKO UJA MDUMIKI UKAWUYA NA KUMGHORIA  BWANA WAKE, BWANA WAKE UKAMZERA,'GENDA SHWASHWA KWA CHIA MBAA, NA CHIA NDINI RA MIZI, KUWIREDE AHA WAKIWA, WATIGHINI, WAKELEMERI, NA VITUNGURE.

NAO UJA MDUMIKI UKAGHAMBA ,'NAMERIA KUBONYA IRO KORENI LAGHIRIEGHE KUBONYA NA WULALO GHUMU  GHOKO  AENI.

UJA BWANA UKAMZERA MDUMIKI WAKE, 'GENDA CHIA RA MATANO NA MANONYI YOSE, NA KUWISHINGIRE WANDU KUCHA, NYUMBA YAPO IPATE KUCHUA. ANGU NA MGHORIA, AWA WANDU WOSE WEREWANGILOGHE, NDEKUWADIE UNGI UCHAATOA  VINDO VAPO ANDUANGI. 

UO OSE USIKIRAGHA ILAGHAO JAPO NA KUMRUMIRIA UO ORENIDUMIEGHE, OKO NA IRANGI JA KALA NA KALA NAO NDENGIAGHA KUTANYONYI ANDUANGI, ELA WAMERIA KUIDA KUFUMA KIFONYI NA KUNGIA IRANGINYI. MSAKESHINULWA NI MAZA IRI ANGU NGELO IACHA, WAFU WOSE WIKO KABURINYI KWAWO WICHALUSIKIRA LWAKA LWAKE  WIRUKE NA KUFUMA KABURINYI; AWO WIBONYERE NICHA WIRUKIE IRANGI NA AWO WIBONYERE WUWIWI WIRUKIE KUTANYWA. 

NAJO IRANGI JA KALA NA KALA NIJO IJI: WIKUMANYE OHO MLUNGU WA LOLI KUEKERI, NA JESU KRISTO UO KOREMDUMIEGHE. SIKIRENYI NA KUGHIWADIA MALAGHO GHAPO. ANGU MLUNGU OREGHUKUNDIEGHE WURUMWENGU HATA UKAMFUNYA MWANA WAKE WA ITITI, UO USE URUMIRIAGHA KWAKE USETOTE.

JOHANE 3:16

LUKA 14:16-24

JOHANE 5:24-29

ELA UKAIE NA IRANGI JA KALA NA KALA. NA IJI ILAGHO JIBOIE JA WUZURI JICHACHILWA WURUMWENGUNYI KOSE KUKAIA WUSHUHUDA KWA WANDU WOSE; AHO NIKO KUTUA KUCHACHA.

JOHANE 17:3

JOHANE 3:16

MATHAYO 24:14

MATUKU GHA KUTUA
NAMGHORIA LOLI KIVALWA ICHI NDECHICHAIDA ANDUANGI, MAZA IRI ROSE RISEKAIE. 

MUNDU WA NYUMBA UMU ORELIMIEGHE MBUWA YA MIZABIBU, UKAIBONYERA WURIGHA, UKAKOTA KINA CHEKAMIA ZABIBU, UKAAGHA MNARA NA KUPANGISHA WALIMI; NAO UKADAMBA  CHA ISANGA IZIMA.HATA IJI KIMU CHA MAKUWIDO CHAVIKA, UKAWIDUMA WADUMIKI WAKE KWA WALIMI UPATE IFUNGU JAKE JA MAKUWIDO. NAO WALIMI WIKAWADA WADUMIKI WAKE, UMU WIKAMKABA, NA UMU WIKAMBWAGHA, NA MZIMA WIKAMLASA NA MAGHO.

UKADUMA WADUMIKI WAMU SENA WENGI KUCHUMBA WAJA WA IMBIRI. NAWO WENI WIKAWIBONYERA WOKONI. KONYUMA UKAMDUMA MWANA WAKE KWAWO UKIGHAMBA WICHAMBONYERA ISHIMA MWANA WAPO.

ELA IJI AWO WALIMI WAMBONA UJA MWANA WIKAGHAMBA WENI NA WENI, 'UHU NI MUNDU  WA IFWA. NNDOKONYI DIM'BWAGHE IFWA JIPATE KUWUYA JEDU'.

NAO WIKAMMBWADA  WIKAMKUMBA SHIGHADI YA MBUWA WIKAMBWAGHA.. UKAWIKOTIA,'WELEE, IJI BWANA WA MBUWA YA MIZABIBU WACHA, UCHAWIBONYA WADA WAJA WALIMI?

WANDU WAPO, WANDU WAPO, MBWAGHAGHA WALODI NA KUWILAS NA MAGHO AWA WIDUMWAGHA KONYU, NA KALINGA NERETIMIEGHE KUWIKWANYA WANA WENYU SAIJI NGUKU IKWANYAGHA VANA VAKA AISI YA MAWAWA GHAKE MKALEGHA! OLA KWASIGHILWA NYUMBA YAKO NANI NDEMCHAANIWONA HATA ITUKU JIJA MCHAAGHAMBA 'WARASIMILWA UO UCHAGHA KWA IRINA JA BWANA."

NA WE, KODEMANYA IDIME IJI IRO MAZA RIREDAGHA SERE! ELA IDANA RAVISIKA! WANDU WICHAZIMIA KWA WOWA, WIKIWESERIA ICHO CHICHAGHUPATA WURUMWENGU KWA KUKAIA NDIGHI RA MLUNGUNYI RICHASUKWA SUKWA.

MATHAYO 24:34

MATHAYO 21:33-39

LUKA 13:34-35

LUKA 19:42

LUKA 21:26

RIWONEKAGHA MAWINGUNYI. KUCHAKAIA NA ALAMA ANDENYI YA IRUWA, MORI NA NYERINYERI, NA NDOENYI MBARI RICHAKAIA NA WASI NA KUKAMBWA NI CHONGO, KWA WUNDU GHA MIRURUMO YA BAHARI NA MIVO-MIVO YARO. KUCHAKAIA NA NJALA NA MISUGHUSIKO ANDU KUZIMA- KUZIMA. ELA MAZA IRI ROSE NI SA KUZOYA KULUMWA KWA KUVA. KWA WUNDU GHWA AGHO MAWIWI KUCHURIKIA,  LUKUNDO LWA WENGI LUCHAGHORA MODO.

WICHAMFUNYA MTIRIRO NA KUBWAGHA, NENYO MCHAMENYWA NI MBARI ROSE KWA WUNDU GHWA IRINA JAPO. ELA CHRESHENYI NGELO ROSE MKILOMBA, MPATE KUKAIA NA NDIGHI REKIA MAZA IRI ROSE RICHAGA, SENA MDIME KUKAIA KIMUSI IMBIRI YA MWANA WA MDAMU.

KUFUNDISHENYI MMBENI KWA MFANO GHWA MTINI; IJI LONGE LWARO LWAKAFUNYA MALEMBA MAKOO, MWADAMANYA ANGU SUMESU YALIGHISA. ELA ITUKU NA SAA IJA, MNDUNGI NDEIMANYAGHA HATA WEKE MALAIKA WIKO MLUNGUNYI, HATA WANA ELA ABA MONI. WOKONI NENYU IJI MWAWONA MAZA IRI RIKIKAIA, MANYENYI ANGU OKO KAAVUI KUCHA.

MATHAYO 24:16-24

LUKA 19:43-44

MATHAYO 24:2

LUKA 21:24

LUKA 21:9-11-25

MATHAYO 24:7-12

MATHAYO 24:9

LUKA 21:36

MATHAYO 24:3-36

ELA KASIKIRA MWAMBONA UJA MLODI DANIELI, UKIKAIA KIMUSI ANDU KWA WUELI, AWO WIKO JUDEA NDEWIKIMBIRIE  MGHODINYI; NA UO UKO AIGHU NYUMBENI KWAKE; NA UO UKO MBUWENYI USAKEWUYA KUWUSA NGUWO YAKE. SI WASI UGHO KWA WAKA WIKO NA VIFU NA AWO WIONGOSHAGHA WANA WATINI MATUKU AGHO! LOMBENYI ANGU KUKIMBI KONYU KUSAKEKAIA NGELO YA KWARI ANGU ITUKU JA SABATO. ANGU KUCHAAKAIA NA WASI MBAA NANDIGHI  JINGI SENA ANDUANGI. NA NGERA AGHO MATUKU GHISEREPUNGUZIROGHE, KUMANGU MNDUNGI NDEKIAGHA ANDUANGI, ELAIMA KWA WUNDU GHWA AWA WASGHULWA, MLUNGU UCHAGHIPUNGUZA MATUKU AGHO.

ANGU MATUKU GHICHACHA, NA WAMAIZA WAKO WICHAKURIGHIA, WIKUMARIE NA KUKUTANGALA CHIA RAKO ROSE. NAWO WICHAKUTOTESHA PUTU, ANDWAMWERI NA WANA WAKO ANDENYI YA WURIGHA GHWAKO; NDEWICHAA SIGHARA IGHO HATA JIMWERI JISEINJIRO ANDU KWARO KWA KUKAIA NDEKOREMANYIREGHE NGELO MLUNGU ORECHIEGHE KUKUKIRA ANDUANGI.

M'WAGHIWONA AGHA GHOSE? NAMGHORIA LOLI, NDEKUWADIE IGHO JINGI JICHAASIGHARIKA AIGHU YA MMBAO JISEGHUSHIRO ANDOENYI ANDUANGI. JERUSALEMU ICHAWADILWA-WDILWA NI WANDU WA MBARI ZIMA HATA NGELO YA WANDU WA MBARI ZIMA YAKATIA.

MSAKEOBUA IJI MWASIKIRA MALAGHO GHA WUDA NA NGANYI ANGU MAZA IRO SUTI RIROE RICHE, ELA KUJA KUTUA NDEKULIGHISIRE  KANDE ANDUANGI. MASANGE GHICHALWA  GHENI NA GHENI; KUCHAKAIA NA MISUGHUSIKO MIBAA NDOENYI, NJALA NA SAKA RIZAMIE ANDU KUZIMA-KUZIMA, KUCHAKAIA NA MAZA MBAA REOBOSHA.

MATHAYO 24:42

MATHAYO 24;4-11

MATHAYO 24:23-27

MATHAYO 24:30-31; 26; 24;16;27

MATHAYO 24:37-39

LUKA 17:28-30

KUWAYA INDO JA KAWI

KWA HUWU CHRESHENYI, ANGU NDEMMANYIRE NI ITUKU JIAO BWANA ONYU UCHAACHA ANDUANGI.

MANYENYI MNDUNGI USAKEMLAGHASHA; ANGU WENGI WICHACHA KWA IRINA JAPO WIKIGHAMBA," INI NUO KRISTO", NAWO WICHAWLAGHASHA WENGI. WICHAWIUKA WALODI WATEE WENGI, NAWO WICHAWILAGHASHA WANDU WENGI.

MATUKU AGHO MNUDNGI UKAMZERA,"OLENYI KRISTO HUYU!" ANGU"HUJA AJA!" MSAKERUMIRIA. ANGU WICHAWUKA WEKE KRISTO WA TEE NA WALODI WA TEE; WICHAWONYERA WEKE MWAKILIMBITI WENGI NA MASHINIKO; WIPATE KUWILAGHASHA NGERA IDIMIKA HATA AWO WASAGHULWA.

OLENYI NAMGHORIA KIIMBIRI. HATA IJI WAMZERA,"HOJA OKO KIRETI," MSAKEFUMA; IJI WAMZERA,"HOYU OKO VUMBENYI VA NDENYI,"MSAKERUMIRIA. ANGU SA IJI KONI  LUHEHIA LUKABAGHA KUFUMA MASHARIKI HATA MAGHARIBI, NIKO KONI KUCHAAKAIA KUCHA KWAKE MWANA WE MDAMU.

NIKO AHO ICHAWONEKA ALAMA YA MWANA WA MDAMU AIGHU MAWINGUNYI, NA MBARI ROSE RA NDOENYI RICHAKEMA NA KULILA, NAWO WICHAMMBONA MWANA WA MDAMU UKICHA AIGHU YA MAWINGU GHA MLUNGUNYI UKO NADIGHI NA WUBAA MUNGI; NAO UCHAWIDUMA WEKE MALAIKA WAKE NA LWAKA LUBAA LWA TARUMBETA KUWIKWAYA WASAGHULWA WAKE KUFUMA MBEMBE INYA RA WURUMWENGU, KUFUMA KUTUA UKU HATA KUTUA KUJA KWA MLUNGUNYI; NAO UCHAMLIPA KULA MUNDU KUNUGHANA NA MABONYO GHAKE.

SA IJEREKOGHE MATUKU GHA NUHU, NIKO KONI ICHAAKAIA ITUKU JA KUCHA KWAKE MWANA WA MDAMU.  ANGU MATUKU AGHO IMBIRI YA GHARIKA, WEREKOGHE WIKIJA NA KUNYWA, WIKILOWUA NA KULOWOLWA; HATA ITUKU JIJA NUHU ORENGIRIEGHE SARINENYI NDEWEREMANYIREGHE ANDUANGI, HATA GHARIKA IKACHA NA KUWITOTESHA WOSE.

WOKONI NA KUUZA WIKAWA NA KUAGHA HATA ITUKU JIJA LOTI OREFUMIEGHE SODOMA, MODO NA KIBIRITI GHUKASEA KUFUMA MLUNGUNYI SA VUA NA KUWITOTESHA WOSE. NIKO KONI ICHAAKAIA ITUKU MWANA WA MDAMU UWONEKAGHA.

MATHAYO  24:42

MATHAYO 24:4-11

MATHAYO 24-23-27

MATHAYO 24:30, 31; 26: 24; 16:27

MATHAYO 24:37-39

LUKA 17:28-30

MKULINDE NGOLO RENYU RISICHECHULWA NI LWAFUO, KUWONGIA, NA MAZA RA IRANGI IJI; ITUKU IJO JI CHEMCHEA GHAFLA MSEMANYAGHA. ANGU JICHWAWICHEA WANDU WOSE WIKO NDOENYI SA MDEHGO.

NGELO IYO, WANDU WAWI WICHAKAIA MBUWENYI; UMU UCHADALWA NA UMU UCHASIGHWA. WAKA WAWI WICHAKAIA WIKISHA, UMU UCHADWALWA NA UMU UCHASIGHWA. KWA HUWUW CHERESHENYI, ANGU NDEMMANYIRE NI ITUKU JIAO BWANA ONYU UCHAACHA ANDUANGI. ELA MANYENYI ILAGHO IJI; ANGU NGERA MUNDU WA NYUMA ODEMANYA NI NGELO IAO YA NAKIO UCHELWAGHA NI KITOI, KIMANGU ORECHERESHAGHA; HATA NDEREISIGHAGHA NYUMBA YAKE ISARO NI VITOI ANDUANGI.

ANGU NAMGHORIA WELEE, WALODI WENGI NA WAZURI WEREKUNDIEGHE KURIWONA IRI MURIWONAGHA INYO WISEDIME, NA KUSIKIRA IRI MURISIKIRAGHA INYO, ELA NDEWEREPATIREGHE ANDUANGI.

KWA HUWU INYO WORI, KAIENYI NICHA, ANGU MWANA WA MDAMU UCHACHA NGELO MSEIMANYAGHA ANDUANGI.

NIKO WUZURI GHWA MLUNGU GHUCHAAFWANANA NA WAI IKUMI, WEREWUSIREGHE TAA RAWO, WIKAFUMA KWEDMMMARA BWAN ARUSI. WAI WASANU WERKOGHE WAKELU NA WASANU WEREKOGHE NA AKILI. ANGU AWO WAKELU IJI WERERIDWAWGHE TAA RAWO, NDEWEREDWAEGHE MAVUDA ANDUANGI; ELA WAJA WA AKILI WEREDWAEGHE MAVUDA VOMBONYI KWAWO ANDWAMWERI NA TAA RAWO. NAO IJI BWANA ARUSI AWUKA WOSE WIKADINGUMIA, WIKALALA.

KIO GHADI WANDU WIKAWUSIRA CHWAKA RAWO NA KUGHAMBA,"OKENYI BWANA ARUSI WACHA! FUMENYI MUMMARE!

NIKO WAJA WAI WOSE WIKAWUKA NA KUBOISA TAA RAWO. WAJA WAKELU WIKAWIZERA WAJA WA AKILI,"DINEKENYI MAVUDA GHAMU, ANGU TAA REDU RAAWUYARIMA".

ELA WAJA WA AKILU WIKAWITUMBULIA,"NGERA NDEGHIDIKATAGHA DIWOSE, NI NICHA MWENDE MKUGHUYE MMBENI KWA AWO WIUZAGHA,"

ELA IJI WERFUMIEGHE KWENDAGHUA, UJA BWANA ARUSI UKACHA NA WAJA WEREKOGHE TAYARI WIKANGIANYA NAO CHA KARAMUNYI YA ARUSI, MNYANGO GHUKARUGHWA.

KONYUMA WAJA WAI WANU WIKACHA WIKIGHAMBA," BWANA, BWANA DIRUGUYE"

ELA UKAWITUMBULIA,"NAMGHORIA LOLI SIMWICHI INYO ANDUANGI."

LUKA 21:34-35

LUKA 10:24

MATHAYO 24:40-44

MATHAYO 25:1-12

WARASIMILWA AWA WADAMIKI BWANA WAWO UCHAWIKUA WIKICHERESHA, NAMGHORIA LOLI, UCHAKUFUNGA UO MONI, NA KUWISERA KIDOMBO MZENYENI UPATE KUWIDUMIKIA. UKACHA KIO GHADI, ANGU NDOE IKIELA NA KUWIKUA HUWO, WARASIMILWA AWO WADUMIKI.

KWA HUWU CHERESHENYI, ANGU NDEMJIMANYIRE ITUKU HATA SAA ANDUANGI. NENYO MKAIE SA WANDU WIMMBESERAGHA BWANA WAWO UWUYE KUFUMA ARUSINYI; HATA IJI WACHA, NA KUKONGODA MNYANGO WIMRUGHUYE SHWA-SHWA. ELA KWAANGUE MLUNGUNYI NA NDOENYI KUIDA, KUCHUMA KALAGHO KATINI KA SHARIA KUIDA DUU.

LUKA 12:37-38

MATHAYO 25:13

LUKA 12:36

LUKA 16:17

SEHEMU YA KARANDADU

MATUKU GHA KUTUA

GHA KRISTO NDOENYI

KUKANWA

AGHO MALAGHO GHOSE GHIANDIKILO NI WALODI AIGHU YA MWANA WA MDAMU GHICHAKATISHWA. ANGU UCHAFUNYWA KWA WANDU WA MBARI ZIMA, NAWO WICHAMSEKA, WICHAM'BONYA KIWIWI, NA KUMCHUYA MADA; WICHAMKABA NA VIBOKO NA KUM'BWAGHA NA ITUKU JA KADADU UCHARUKA.

"WANAKE, GNELO EKANYA NENYO YASIGHWA NDINIERI, MCHANILOLA, NANI NAMGHORIA SA IJI KONI NEREGHORIEGHE VILONGOZI VA WAYAHUDI, ANDU NIGHENDAGHA, INYO NDEMDIMAGHA KUCHA ANDUANGI."NEKOGHE NA BEA MBAA EJA PASAKA ANDWAMWERI NENYO IMBIRI YA KUTIRIRWA KWAPO. ANGU NAMZERA SICHAAIJA SENA HATA ITUKU JIJA ICHAAKATISHWA KWA WUZURI GHWA MLUNGU; ANGU SICHAANYWA DIVEI SENA, HATA WUZURI GHWA MLUNGU GHUMERIE KUCHA.

UKAWADA MKATE, UKAFUNYA CHAWUCHA, UKAGHUCHIKANYA UKAWINEKA UKIGHAMBA, UGHU NIGHU MUMBI GHWAPO GHUFUNYWAGHA KWA WUNDU GHONYU, BONYENYI HUWU KWA KUNIKUMBUKA INI. NA WOKONI NYUMA YA VINDO UKAWADA KIKOMBE UKIGHAMBA, KIKOMBE ICHI NI ILAGHANO IWISHI KWA BAGHA YAPO IDIKAGHA KWA WANDU GHONYU.

MWANA WA MDAMU UAGHENDA SA IJI KONI MAANDIKO GHIANDIKILO AIGHU YAKE, ELA NI BUGHA KWAKE UJA MUNDU UMFUNYAGHA MWANA WA MADAMU; EREKAIAGHA NICHA NGERA UO MUNDU NDEREVALOGHE JINGI. SIWUEGHORA INYO MMBOSE ANDUANGI, ANGU NA WIICHI AWA NIWISAGHUE, ELA NI SUTI MAANDIKO GHIKATIE, AGHO GHIGHAMBAGHA; UU DIJANYE VINDO VAPO WAGHALUKIE ULO NANI. NANI NAMGHORIA AGHA IMBIRI GHISEBONYEKIE, ERI GHIKABONYEKA, MPATE KURUMIRIA ANGU IN NUO MONI.

LOLI KWADIMA KUFWA KWA WUNDU GHWAPO? INYO MMBOSE MCHANISIGHA ANGU YAANDIKWA,'NICHAMKABA MLISHA NA NG'ONDI RAKE RICHASAGHISIKA.

'ABBA EE ABA, SIKIRA ILOMBI JAPO! KUNIINJIRE KIKOMBE ICHI, ELA SI SEJI NIKUNDAGHA INI, ELA NI SEJI KUKUNDAGHA OHO KUMONI.

OLENYI IJA SAA YAMERIA KUVIKA! MWANA WA MDAMU WAFUNYWA MIKONONYI KWA WANDU WA KAUNG'A MANYENYI ANGU UO OSE ULUTUMIAGHA LUFU UCHATOTA KWA LUFU.

LUKA 18:31-33

JOHANE 13:33

LUKA 22:15-20

MATHAYO 26:24

JOHANE 13:18

ZABURI 41:9

JOHANE 13:19

JOHANE 13:38

MARKO 14:27

ZAKARIA 13:7

MARKO 14:36

MARKO 14:41

MATHAYO 26:52

'WELE JUDA KUAMFUNYA MWANA WA MDAMU KWA KUMSUSUGHA? MWAACHA KUNIWADA MDWAE CHUFU NA RUNGU SA IJI NEEKA KTING'A IJI NEREKWANYEGHE NENYO HEKALUNYI KULA ITUKU NDEMORENIEWADIEGHE, ELA IHI I NGELO ENYU, NAYO NI NDIGHI RA KIRA.

KWANI NDEMWICHI ANGU NADIMA KUMLOMBA ABA WUTUSIA, NAO UNIREDIE SHWA WORI MAJESHI MAJESHI IKUMI NA AWI GHA MALAIKA? ELA IKAKAIA HUWO MAANDIKO GHIKATISHWA WADA AGHO GHIGORIE ANGU SUTI MAZA IR RIKAIE? IDANA MWANA WA MDAMU WAMERIA KUKASWA, NA MLUNGU WAMERIA KUKASWA ANDENYI KWAKE.

LUKA 22:48-53

MATHAYO 26:53

JOHANE 13:31

KUKUTANYWA NA MSALABA

OHO NDAKWAKAIAGHA NA NGUMA RINGI AIGHU YAPO NGERA KUSERENEKELOGHE NI MLUNGU.

INI NEREKOGHE NGIGHORA MALAGHO WORINYI KWA WANDU WOSE, NA KUFUNDISHA ANDENYI YA MASUNAGOGI NA HEKALUNYI ANDU WAYAHUDI WOSE WIKWANAGHA, HATA NA JINGI SIDEDIE ILAGHO JINGI KIVISONYI ANDUANGI. KWAKI KUNIKOTIAGHA INI? WIKOTIE AWO WISIKIRE NGIDEDA NGERA NAWIZERIE WADA? WAGHIMANJA AGHO NIGHIGHORIE.

NGERA NADEDA MAKOSA KUGHISHUHUDIE MAKOSA GHAPO WORINYI, NA NGERA NAGHORA LOLI, KWAKI KWANIKABA? WUZURI GWAPO IS GHWA WURUMWENGU UGHU ANDUANGI. NGERA WUZURI GHWAPO GHODEEKA GHWA WURUMWENGU UGHU, KUMANGU WADUMIKI WAPO WABONYA WUDA, ERI NISEWADO NI WAYAHUDI; ELA WUZURI GHWAPO SI GHWA WURUMWENGU ANDUANGI.

NI OHO KWAGHAMBA ANGU NE MZURI NANI NEREVALOGHE NA KUCHA WURUMWENGUNYI KWA WUNDU UGHU GHONI, NIWIGHORIE WANDU IYO LOLI. AWO WIKO ANDENYI YA IYO LOLI WADANISIKIRA.

IDANA M'BAA WA WURUMWENGU UGHU UCHAKUBWA NOKO. NANI NGAMERIA KUJOSWA AIGHU YA NDOENYI NICHAWIRUDA WANDU WOSE CHA KWAPO.

UJA ABA WANIKUNDA KWA KUKAIA NAJIFUNYA. IRANGI JAPO NIPATE KIJIWUSA SENA. NDEKUWADIE MNDUNGI UNISOKAGHA IRANGI JAPO, ELA NIAJIFUNYA KWA KUKUNDA KWAPO INI MONI. NEKO NA NDIGHI REJIFUNYA, SENA NEKO NA NDIGHI, REJIWUSA HUWO NIKO NERWAGHIRILOGHE NI ABA.

ABA, WIFUYE WUGHOMA ANGU NDEWIMANYIRE IJI WIBONYAGHA ANDUANGI.

ELOI ELOI! LAMA SABACHTHANI MLUNGU WAPO MLUNGU WAPO KWAKI KWANISIGHA?

JOHANE 19:11

JOHANE 18:20-23

JOHANE 18: 36-37

JOHANE 12: 31-32

JOHANE 10: 17-18

LUKA 23:34

NYUMA YA KURUKA

KWALI MKELIE HUWU MUKO NA NGOLO RILEMERE RERUMIRIA MALAGHO GHOSE GHIGHORELO NI WALODI? WELEE, NDEEREMFWANEGHE KRISTO KUTIRIRWA MAZA IRI NA KUNGIA KWA WUBAA GHWAKE? MSAKEKAIA WANDU WISERUMIRIAGHA ELA AWO WIRUMIRIAGHA.

AGHA NIGHO MALAGHO NEREMGHORIEGHE IJI NEREKWANYEGHE ANDWAMWERI NENYO, KUKAIA AGHO GHOSE GHEREANDIKILOGHE AIGHU YAPO ANDENYI YA SHARIA RA MUSA, MAANDIKO GHA WALODI NA ZABURI, SUTI GHIKATHISHO HUWU NIKO IANDIKILO KUKAIA YAMFWANA KRISTO UTIRIRO, NA ITUKU JA KADADU URUKE KUFUMA KWA WAFU. MBARI ROSE RIPATE KUCHILILWA KUHEA NA KULEKWA KWA KAUNG'A RAWO KWA IRINA JAKE KUZOYA JERUSALEMU.

NAMANYA ANDU NIFUMIE, NA ANDU NGIGHEDAGHA. INYO NDEMWICHI ANDU NIFUMIE HATA ANDU NIGHENDAGHA ANDUANGI. INYO MOKO WANDU WA NDOENYI, ELA INI NEKO WA AIGHU; INYO MOKO WANDU WA WURUMWENGU UGHU ELA INI SIKO WA WURUMWENGU UGHU ANDUANGI.

NDEKUWADIE MDNUNGI UJOKIE MLUNGUNYI ELA MWANA WA MDAMU UO ORESERIEGHE KUFUMA MLUNGUNYI. GENDA KWA WANIDU KUWIGHORIE NIAJOKA KWA ABA NA ABA ONYU; KWA MLUNGU WAPO NA MLUNGU ONYU.

KWAKI MWAKAMBWA NI CHONGO NA KUKAIA NA MAGHESHO MENGI NGOLONYI KONYU? SERE NDEIKAIE KONYU NIZIGHANENYI MIKONU NA MAGHU GHAPO MMBONE ANGU NI INI MONI. NIWADENYI MMANYE, ANGU KISUKA NDECHIWADIE MUMBI NA MAINDI SEJI MUNIWONAGHA NIKO NAVO ANDUANGI. KUARUMIRIA ANGU KWANIWONA? WARASIMILWA AWA WIRUMIRIAGHA WISEWONIE.

KWA NGELO VUI WURUMWENGU NDEGHUCHAANIWONA SENA, ELA INYO MCHANIWONA; NA KWA KUKAIA NEKO MOYO, INYO WORI MCHAKAIA MOYO.

LUKA 24:25-26

JOHANE 20:27

LUKA 24:44-47

JOHANE 8:14-23

JOHANE 3:13

JOHANE 20:17

LUKA 24:36-39

JOHANE 20: 29

JOHANE 14:19

KARI KOSE

SA IJI KONI ABA ORENIDUMIEGHE INI, NIKO KONI NAMDUMA INYO.

IDANA GENDENYI M'BONYE WANDU WA MBARI ROSE WIKAIE WANUGHI, MKIWIBAPUTIZA KWA IRINA JA ABA NA JA MWANA NA JA ROHO MWELI GENDENYI WURUMWENGUNYI KOSE, CHILENYI ILAGHO JOBOIE KWA WADAMU WOSE. UO URUMIRIAGHA NA KUBAPUTIZWA UCHAAKIA ELA UO USERUMIRIAGHA ANDUANGI UCHATANYWA UTOTE.

MORESIKIREGHE NGIGHAMBA, JOHANE OREBAPUTIZIREGHE KWA MACHI, ELA INYO MCHABAPUTIZWA KWA ROHO MWELI. ELA MCHAPATA NDIGHI IJI ROHO MWELI WAMCHEA AIGHU KONYU; NENYO MCHAKAIA WASHAHIDI WAPO ANDENYI YA JERUSALEMU, NA JUDEA KOSE, SAMARIA NA HATA KUTUA KWA NDOENYI. WUSENYI ROHO MWELI.

MUWIFUNDISHE KUGHIWADIA AGHO GHOSE NEREMLAGHARIEGHE. NANI OLENYI NEKO ANDWAMWERI NENYO HATA KUKATIA KWA NGELO.

JOHANE 20:21

MATHAYO 28:19-20

MARKO 16:15-16

MABONYO GHA WADUMI 1:4-5

MABONYO GHA WADUMI 1:8

JOHANE 20:22

MATHAYO 28:20

